
REDAKSIONEEL

’n Toestand van geluk 
Om veilig tussen hierdie ysberge deur te navigeer, is ’n 
Skriftuurlike verstaan van “seën” belangrik. Die eiland 
Ciprus word deur die Grieke as die eiland van geluk/
seën beskou. As gevolg van die geografiese ligging van 
die eiland, sy ideale klimaat en sy vrugbare grond, glo 
hulle dat enige iemand wat op Ciprus woon, nie anders 
kan as om voorspoedig te wees nie. Die Griekse woord 
makarios (gelukkig/geseënd) word deur die Grieke met 
die eiland Ciprus geassosieer, aangesien hulle van me­
ning is dat alles wat jy nodig het om geseënd te wees, 
reeds op die eiland teenwoordig is.

Hierdie siening beklemtoon die Bybelse gebruik van 
die woord “seën”. Ten diepste word “seën” in die Bybel 
as ’n toestand beskryf. Dit het te doen met ’n mens se 
toestand voor God. Om dus in die Bybelse sin geseënd 
te wees, beteken om in ’n toestand van ware geluk te 
verkeer. Dit is iets inherent en iets wat elke gelowige as 
’n gegewe besit. Christenskap kom nie sonder seën, asof 
dit iets is wat eers later bygevoeg word nie. Die indika­
tief van die regverdige se toestand voor God, dit wat ’n 
gegewe is, word deur die digter in Psalm 1:1 vasgevang: 
Welgeluksalig is [die regverdige] ... 

Die digter gebruik ’n aangrypende beeld om iets van 
hierdie inherente geluk of geseënde toestand van die 
gelowige mee te beskryf. ... hy sal wees soos ’n boom wat 
geplant is by waterstrome ... (Ps. 1:3). Soos iemand wat  
op die eiland Ciprus bly en gevolglik toegang het tot 
die inherente rykdom van die eiland, so is gelowiges 
verbind aan Jesus Christus as die fontein van lewende 

water (vgl. Joh. 4:14). In Hom word ons deur God geseën 
“met alle geestelike seëninge in die hemele” (Efés. 1:3). 
Soos ’n boom wat by ’n waterstroom geplant is, nie van 
eksterne faktore afhanklik is vir sy oorlewing nie, so is 
gelowiges ook nie van eksterne faktore afhanklik om 
hulself as “geseëndes” te beskou nie. 

Wanneer daar na kinders as ’n seëning uit die hand van 
die Here verwys word, moet ons versigtig wees dat ons 
dit nie as ’n “eksterne faktor” beskou wat vir ons geluk 
of seën moet bewerk nie. Sodra ons só oor kinders dink, 
dan is ons basiese vertrekpunt dat “seën” iets is wat tot 
my lewe toegevoeg word en dat dit nie noodwendig ’n 
innerlike toestand is nie. 

Dit sê: As gelowige is ek nie waarlik geseënd 
totdat ek iets (kinders) gekry het nie. Wie egter 
nie van eksterne faktore vir sy geluk afhank-
lik is nie, se vertrekpunt is: As gelowige is ek 
reeds geseënd, ongeag wat ek ontvang of nie 
ontvang nie.

Om van die Meerdere te kry
Dit is egter so dat seën in die Ou Testament ook te doen 
het met die ontvang van sekere gawes. Wanneer vaders 
hulle seuns geseën het, het hulle as ’t ware hul erfporsie 
aan hulle uitgedeel. Dit het egter meer ingehou as ’n amp­
telike erflating. Ten diepste het dit daarmee te doen dat 
die vader sy eiendom aan sy seun(s) se sorg toevertrou 
het. Die mindere ontvang van die meerdere.

Die geseëndes
Ds. Schalk Strauss

In ’n wêreld waarin sekulêre denke toenemend die toon aangee, word ’n woord soos “seën” dikwels van sy 
Bybelse betekenis gestroop. Dit word losgemaak van die Bron en verskraal tot dinge soos rykdom, voorspoed 
en sukses. Dit beïnvloed selfs gelowiges se denke daaroor, sodat dit baie mense in ’n geloofskrisis laat beland. 
Hierdie afgewaterde siening bring twyfel, want as dít die dinge is waaraan God se guns en sy seën gemeet 
word, is die afwesigheid daarvan in my lewe dalk ’n simptoom van ’n dieperliggende probleem. Dit lei tot 
vrae soos: As ek dan nie soveel geld of, in die geval van ons uitgawe, soveel kinders soos ander het nie, is ek 
minder geseënd?

AMPTELIK

LERAARS
Leraar beroepbaar

Die band tussen ds. AQ (Quentin) Campbell 
en die kombinasie AP Kerk Fonteine en AP Kerk 
Nigel, is op 1 Desember 2020 deur die 
Ring van Benoni, kragtens artikel 19 van die 
Kerkorde, losgemaak. Dit beteken dat  
ds. Campbell onmiddellik beroepbaar is.  
Sy telefoonnommer is: 082 887 8806.

Beroepe ontvang
•	 Prop. LJ du Preez na Bothaville.
•	 Prop. TC van der Merwe na Hluhluwe.

Beroep aanvaar
Prop. LJ du Preez na Bothaville.

Emeriteer
Dr. JH Breytenbach (AP Kerk Witbank/
Bronkhorstspruit) emeriteer op 12 April 2021.

Band met AP Kerk opgesê
Dr. EM Viljoen bedank uit die AP Kerk.

ADRESVERANDERINGE
•	 Ds. PJL Olivier (emeritus):  

GEM Village D2 Plot  
53 Jan Smutslaan Irene 0157

•	 AP Kerk Boshof: Posbus 4 Boshof 8340. 
Saakgelastigde: Mev. R de Swardt;  
Sel: 071 360 2569.

•	 AP Kerk Delmas: 
Voorsitter: Oudl. HS de Beer;  
Sel: 082 855 7323.

•	 AP Kerk Benoni: 
Saakgelastigde: Mev. T de Koning;  
54 Stokroosstraat, Northmead, Uitbreiding 4 
Benoni; Sel: 074 897 3155;  
e-pos: benoni@apk.co.za 
Kassier: Mev. L van Rooyen;  
Sel: 083 776 4347;  
e-pos: kasier.benoni@apk.co.za

In dié sin skenk God ook sekere dinge aan sy geseëndes. 
Ons praat hiervan as seëninge. As Meerdere vertrou Hy 
sy besittings aan ons sorg toe. In die gelykenis van die 
talente sluit die Here Jesus ook by hierdie gedagte aan 
(vgl. Mt. 25:14-30). Hierdie seëninge dien tot ons voordeel 
en verdiep ons vreugde, maar kom terselfdertyd met ’n 
verantwoordelikheid teenoor die Meerdere. Uiteindelik 
sal Hy rekenskap eis oor die seëninge wat Hy aan ons 
toevertrou het. Nie almal ontvang natuurlik ewe veel 
of selfs dieselfde seëninge nie. Aan party word kinders 
toevertrou. Dit maak hulle nie meer geseënd as hulle 
wat nie kinders kan hê nie. Dit wat aan hulle toevertrou 
is, verskil bloot van dit wat aan ander toevertrou word.

Seën vir een, is seën vir almal
Die priesterlike seën wat in Númeri 6:24 opgeteken is, 
staan in die tweede persoon enkelvoud: Die Here sal 
jou seën. Tog is hierdie formule gebruik om God se seën 
oor die “kinders van Israel” uit te spreek. Dit bevestig 
dat God sy seën aan die individu skenk en deur die indi­
vidu aan die verbondsgemeenskap. Op hierdie wyse is 
kinders nie net ’n seën vir die individuele gelowiges aan 
wie se sorg hulle toevertrou is nie, maar dien hulle ook 
tot seën van die hele gemeenskap – ook die kinderloses 
in die gemeenskap. 

Geseëndes se verantwoordelikheid
Uit dit alles is dit duidelik dat God se seën ’n bepaalde 
verantwoordelikheid inhou. Wanneer ons in hierdie 
uitgawe op kinders as ’n gawe uit God se hand fokus, is 
dit belangrik dat ons eerstens sal onthou dat ons toestand 
as geseëndes nie afhanklik daarvan is of ons kinders het 
of nie. Wie in Christus is, is reeds geseën en as geseëndes 
vertrou God sy eiendom aan ons toe. As Hy dan kies 
om ons met kinders te seën, is dit nodig dat ons die 
verantwoordelikheid wat daarmee saamkom (vgl. Deut. 
6:6-7), met erns sal bejeën. Aangesien die seën van die 
Here deur die individu na die gemeenskap kom, is die 
verantwoordelikheid ook nie tot die individu beperk nie. 
As verbondsgemeenskap dra ons medeverantwoordelik­
heid vir die verbondskinders. Christus se waarskuwing 
in Matthéüs 18:6 is immers ’n kollektiewe waarskuwing 
wat kollektiewe verantwoordelikheid impliseer:

... elkeen wat een van hierdie kleintjies wat in 
My glo, laat struikel, dit is vir hom beter dat ’n 
meulsteen aan sy nek gehang word en hy wegsink 
in die diepte van die see. LIG IN DUISTERNIS

SKOOLKWARTALE 2021*
Eerste kwartaal: 15 Februarie – 31 Maart
Tweede kwartaal: 13 April – 25 Junie
Derde kwartaal: 13 Julie – 23 September
Vierde kwartaal: 5 Oktober – 10 Desember

CVO SKOOLKWARTALE 2021*
Eerste kwartaal: 12 Januarie – 19 Maart
Tweede kwartaal: 12 April – 25 Junie
Derde kwartaal: 12 Julie – 1 Oktober
Vierde kwartaal: 11 Oktober – 8 Desember

*Ons sal probeer om by te bly met al die veranderings.

DIE BOODSKAPPER
Inskrywing 2021 – Elektronies
Om elektronies op Die Boodskapper in te teken, stuur 
’n e-pos na boodskapper@apk.co.za en ontvang die 
nuutste uitgawe interaktief en in volkleur teen R140 per 
jaar (slegs die helfte van die gedrukte prys). 

Wil u graag in Die Boodskapper adverteer? 
Stuur ’n e-pos na boodskapper@apk.co.za indien u 
enige navrae het.

Advertensietariewe 2021

Grootte
mm 

(hoogte x 
breedte)

Prys 
(swart & wit)

Volkleur

1/16 blad 40 x 90 mm R190 Nie beskikbaar

1/8 blad 65 x 90 mm R480 Nie beskikbaar

1/4 blad 124 x 90 mm R990 R2 200
(slegs b.a.)

1/2 blad 124 x 180 mm R1 700 Nie beskikbaar

Volblad 246 x 180 mm R2 800 Nie beskikbaar

Binne-agter – 1/2 
(indien beskikbaar)

148 x 200 mm Volkleur R3 500

Binne-agter – vol 
(indien beskikbaar)

297 x 210 mm Volkleur R5 200

Agterblad – 1/2 
(indien beskikbaar)

148 x 200 mm Volkleur R3 800

Agterblad – vol 
(indien beskikbaar)

297 x 210 mm Volkleur R6 300

50% afslag op R1 000 en meer indien AP kerksake geadverteer word. 

SPESIALE AANBIEDING! Kry 10% afslag vir  
10 agtereenvolgende advertensies vooruitbetaalbaar.

Bankinbetalingsbesonderhede:
Rekeningnaam: APK • ABSA Tjekrekening: 214 014 3068 

Elektroniese takkode: 632 005
Gebruik die DB-nommer wat aan u toegeken word as betalingsver

wysing. Sodra ons u advertensie ontvang, stuur ons vir u die DB-nommer.

Verskyningsdatums 2021

Maand
Kopie in by 
Redakteur

Verskyningsdatum

April 2021 18 Februarie 25 Maart

Mei 2021 10 Maart 23 April

Junie 2021 19 April 25 Mei

Julie/Augustus 2021 18 Mei 23 Junie

September 2021 14 Julie 25 Augustus

Oktober 2021 11 Augustus 21 September

November 2021 16 September 26 Oktober

Des. 2021/Jan. 2022 14 Oktober 25 November

BEKENDES IN LONDEN?
Daar is ’n gemeente in Londen. Gee gerus die name 
van u familielede of bekendes wat bediening nodig 
het, aan Francois van der Lith deur. Sy kontaknommer 
is: +44 771 869 8137; e-pos: engeland@apk.co.za

FEES- EN OPENBARE VAKANSIEDAE* 2021

1 Januarie* Nuwejaarsdag

21 Maart* Openbare vakansiedag

22 Maart* Openbare vakansiedag

2 April* Goeie Vrydag

5 April* Gesinsdag

6 April Van Riebeeckdag

27 April* Openbare vakansiedag

1 Mei* Openbare vakansiedag

13 Mei Hemelvaart

23 Mei Pinksterfees

31 Mei Republiekdag

16 Junie* Konsentrasiekampdag

9 Augustus* Openbare vakansiedag

14 Augustus GRA-dag

24 September* Openbare vakansiedag

10 Oktober Krugerdag

31 Oktober Hervormingsfees

16 Desember* Geloftedag

25 Desember* Christusfees

26 Desember* Openbare vakansiedag

27 Desember* Openbare vakansiedag

ONTVANG DIE WOORD

Daar is wonderlike seën daarin om suksesvol te wees 
in jou werk en om kinders te kan hê. Psalm 128 

verwys na hierdie twee belangrike seëninge van God 
aan gelowiges: Die seën op die handearbeid as God se 
voorsiening in lewensbehoeftes; en die vrou en kinders 
as God se geskenke vir lewensvreugde. Vir hierdie oor­
denking fokus ons op die kinders as seën.

Hierdie seëning is nie ’n oppervlakkige, tydelike seën 
nie. Dit begin en eindig nie net by die moontlikheid om 
biologies kinders te kan hê nie. Daar is ’n wonderlike 
verantwoordelikheid betrokke wat van kinderseën ’n 
soort ewige seën maak.
 
Kinderseën uit Sion vir Sion
Mag die Here jou seën uit Sion ...

Ongelukkig wil die sondaarmens self besluit wat hy as 
seën beskou en wat nie. Veral in ons eeu is dit aanvaar­
baar om ’n ongewenste kind te aborteer. So sien ons 
hoe die selfgenoegsame mens van ons tyd, die bepaler 
van sy eie geluk wil wees. Gelowiges wat die genade 
ontvang het om hulself te verloën, word getroos deur 
die Here se seëninge uit Sion. Kinderseën uit Sion is 
waarlik seën.

Sion is die Bybelse beeld van die plek vanwaar God oor 
alles regeer, ook oor die uitverkore versameling van gelo­
wiges wat Hom vrees. Hiervandaan regeer Hy oor hemel 
en aarde, maar ook oor sy aardse Jerusalem, sy kerk.

Dit is God se wil dat sy kerk op aarde, sy Jerusalem, op­
gebou en gevul word met kinders wat leer om die Here 
te vrees en om in sy weë te wandel (vgl. v. 1). 

As gelowiges behoort ons nie aan onsself nie. Galásiërs 
3:29: En as julle aan Christus behoort, dan is julle die nage-
slag van Abraham en volgens die belofte erfgename. Sondag 
1 van die Heidelbergse Kategismus som die eienaarskap 
van God oor gelowiges só op: “Dat ek met liggaam en 
siel, in die lewe en in sterwe, nie aan myself nie, maar 
aan my getroue Saligmaker, Jesus Christus, toebehoort ...”

As dit geldig is vir gelowige ouers, is dit beslis bepalend 
in hoe ons behoort te dink oor kinders wat die Here 
aan ons leen. Kinders as seën van God, is meer as net 
’n kind aan ’n ouer. Gelowiges se kinders behoort aan 
God. Uit Sion word aan gelowige ouers kinders gegee, 
sodat uit die mond van kinders en suigelinge, sy lof 
vermeerder sal word (vgl. Ps. 8:3). Ons kinders is God 
se seën uit Sion, vir Sion.

Kinderseën eis Sion se opvoeding
Mag die Here jou seën uit Sion, dat jy die voorspoed van 
Jerusalem mag aanskou ...

Jerusalem is die gemeenskap van gelowiges. Die seën 
uit Sion soek die voorspoed van Jerusalem. Hoe werk 
die seën?

Wanneer samelewings bestaan uit mense met verskillen­
de waardestelsels, is dit onafwendbaar dat daar verskille 
sal wees oor wat moreel aanvaarbaar is of nie. Sulke 
verskille lei daartoe dat mense mekaar se denke en op­
tredes nie meer kan verstaan nie. Waar mense mekaar 
se waardes nie meer verstaan nie, volg daar wanorde en 
uiteindelik chaos. Ons noem dit die morele ineenstorting 
van samelewings waar elkeen uiteindelik besluit om te 
doen wat reg is in sy eie oë (vgl. Rigt. 21:25).

Kinderseën uit Sion
Ds. Johan Verdoes

Skriflesing: Ps. 128:1-6  •  Sang: Ps. 128:1, 3, 4

Ons kan nie by God se waardes uitkom en in sy weë 
wandel deur ons eie gedagtes en pogings nie. Génesis 
6:5 wys ons op hierdie onvermoë: Toe die Here sien dat 
die boosheid van die mens op die aarde groot was en al die 
versinsels wat hy in sy hart bedink, altyddeur net sleg was ... 

In Psalm 53:3-4 sluit Dawid hierby aan: God het uit die 
hemel neergesien op die mensekinders om te sien of daar 
iemand verstandig is, wat na God vra. Hulle het almal 
afgewyk, tesame het hulle ontaard; daar is niemand wat 
goed doen nie, ook nie een nie. As gelowige bely Paulus 
hierdie waarheid in Romeine 7:18: Want ek weet dat in my, 
dit wil sê in my vlees, niks goeds woon nie; want om te wil, 
is by my aanwesig, maar om goed te doen, dit vind ek nie.

’n Geslag sonder die kennis van Christelike waardes be­
dink vir homself baie selfgemaakte waardes. Johannes 
Calvyn het gesê: “Die verstand van die mens is soos ’n 
fabriek waar daar voortdurend afgode gemaak word.” Die 
uitleef van selfgemaakte waardes, is afgodery. Galásiërs 
4:8: Maar destyds, toe julle God nie geken het nie, het julle 
dié gedien wat van nature geen gode is nie.

Waar laat dit ons? Ons verlang na die seën uit Sion! Ons 
is nie bekwaam om God te bedink, sonder dat God ons 
van Homself leer nie. 2 Korinthiërs 3:5: Nie dat ons uit 
onsself bekwaam is om iets as uit onsself te bedink nie, 
maar ons bekwaamheid is uit God.

Uit Sion word ons nie net met kinders nie, maar ook met 
kennis van God Drie-enig geseën. Ons word geleer en 
onderrig aangaande die waardes wat God van sy kinders 
verlang. Wat ’n voorreg as Hy wat uit Sion regeer, jou 
as ouer in ’n ware kerk geplant het. Wanneer Jerusa­
lem se uitverkorenes almal dieselfde waardes nastreef; 
waardes soos deur God in Jesus Christus geleer word, 
sal Jerusalem nie verdeeld nie, maar voorspoedig wees.

Dít is die kinderseën uit Sion: As ouers hulle kinders wil 
onderrig en laat onderrig in die vrees van die Here. Dít 
is die seën uit Sion, as dit voorspoedig gaan in Jerusalem, 
omdat ons kinders in die weë van die Here wil wandel.

’n Gesin wie se waardestelsel binne Sion, die Christelike 
kerk gevorm word, leef vanuit God se genade tot voordeel 
van die hele samelewing. Die voorspoed van Jerusalem 
het niks te doen met die hedendaagse waardes rondom 
individualisme nie, maar eerder die kollektiewe seën 
van gesin, kerk en volk. Daarom eindig die psalm met: 
Vrede oor Israel!

Kinderseën verseker ’n toekoms in Sion
Mag die Here jou seën uit Sion, dat jy die voorspoed van 
Jerusalem mag aanskou al die dae van jou lewe!

Hierdie psalm is ’n bedevaartslied wat gesing is deur ’n 
pelgrim op pad na die tempel in Jerusalem. In Jerusalem 
kon hy die voorspoed van die stad aanskou, omdat God 
vanuit sy Sion oor Jerusalem regeer.

Pelgrims het veral een maal ’n jaar, met Paasfees, na Jeru­
salem gegaan om in die tempel te aanbid en die Pasga 
saam met hul gesinne te vier. Ook saam met ander gesinne 
waaruit God se Jerusalem bestaan. Hoe mooi sê vers 3: 

... jou kinders soos olyfboompies rondom jou tafel.

Helaas het die sondeval ook onvrugbaarheid tot gevolg. 
In die gevalle wêreld sal nie almal die voorreg hê om hulle 
eie biologiese kinders te hê nie. Genadiglik seën God ons 
in sulke gevalle dikwels met stiefkinders of aangenome 
kinders. Tog is daar selfs dié wat ook nie hierdie voorreg 
het nie. Word hulle uitgesluit uit die seën uit Sion?

Die dissipels het nie almal getrou en kinders gehad nie. 
Selfs ons Here Jesus was nie gebore vir die doel om ’n 
biologiese nageslag te hê nie. Tog sit ons Here Jesus 
ook aan by sy tafel en bedien sy dissipels (kinders) soos 
’n vader van die huis. Dan word hierdie gesin se tafel 
’n sinnebeeld van iets veel omvattender: ’n Huisgesin 
gevorm deur geloofseendragtigheid in ons Here Jesus.

Vers 6 praat oor die aanskoue van jou kindskinders as ’n 
seën. Kinderseën het nie net ’n tydelike en kortstondige 
betekenis wat tot die individu binne sy eie tyd beperk 
word nie. Kinderseën kyk terug deur geslagte en kyk 
vorentoe deur geslagte. Dit getuig van God se voorsie­
ning en versorging.

Uiteindelik hoef ons nie eers ons eie kinders te hê om 
verseker te wees van die ware kinderseën uit Sion nie: 
Die Seun van God. Geloof in Hom maak van ons almal 
kinders van die Vader. Maar almal wat Hom aangeneem 
het, aan hulle het Hy mag gegee om kinders van God te 
word, aan hulle wat in sy Naam glo ... (Joh. 1:12). Om die 
Seun van God te hê, is die hoogste vorm van kinderseën. 

Slot
In Jesus Christus het ons die ewige lewe. In Hom ont­
vang ons dus die seën uit Sion, om die voorspoed van 
Jerusalem te mag aanskou al die dae van ons lewe! LIG IN DUISTERNIS

Die koms van Christus in die vlees het veral te doen met 
die huisgesin: Die geboorte van ’n Kind. Maar dit het 
ook te doen met land en volk. Die huisgesin staan tog nie 
los van land en volk nie. Gaan die huisgesin, dan gaan 
ook land en volk. Land en volk sal ons nie kan behou 
met immigrasie nie. Dit kan ’n (bykomende) seën wees, 
maar ook tot ’n groot vloek. Dit hang alles daarvan af 
waarmee ons ons geledere aanvul. Dit kan selfs lei tot 
ondergang van ’n volk, tensy ’n wit gelaatskleur vir ons 
die enigste kenmerk geword het vir ons volk. In ieder 
geval sal dit ons nie teen ondergang behoed nie. Die 
volk wat nie kan bou op sy huisgesinne nie en wat nie 
meer gebou word uit sy huisgesinne nie, is gedoem tot 
ondergang. ’n Volk wat vir sy voortbestaan afhanklik 
geword het van aanvulling van buite, is besig om onder 
te gaan.

Gebrek aan geboortes is ’n gevolg van ’n sug na weelde. 
Dit is ’n besparing met die oog op weelde, genot en ge­
mak. Dit is ’n duur besparing. Dit lê die volkslewe op die 
altaar van eie gerief. Miskien kry ons netnou helde wat 
hulle lewe wil lê op die altaar van die volk. Miskien is dit 
helde wat eers gehelp het om die wortel van die volks­
lewe af te sny: Kinders vir die volk. Weelde, gemak- en 
genotsug was nog altyd een van die vernaamste oorsake 
van die ondergang van volkere, ook daarin dat jy ’n ander 
volk vir jou laat werk as houtkappers en waterputters.

’n Afbreker
Gebrek aan geboortes kan ook ’n diepere, miskien meer 
onselfsugtige, oorsaak hê: Om die bloedjies ’n donker 
toekoms in die land te bespaar. Wat ’n verskriklike sir­
kelgang: Geen vertroue in die toekoms van land en volk 
nie en nou self, deur hierdie gebrek aan vertroue, ’n af­
breker van die toekoms en aandadig aan die ondergang 
van volk en vaderland. Waar is die vrug van hierdie land? 

Waarom is hulle min – die toekomstige erfgename van 
die grond of die besitting? Is dit dat die enkeles ’n groter 
deel, ’n beter begin, sal kry? Daar is ander wat gereed sit 
om dit in te neem, ander wat baie is en nie hét nie. Ons 
moenie Kommunisme in die openbaar bestry en in ons 
huise bevorder nie. Die volk staan op die bodem van 
die huis. Die toekoms van land en volk staan en val met 
die vrug van die land. As dit verskrompel, dan is dit die 
boom wat verdor. Dan is die boom nie werklik in die 
land gewortel nie. Hy wil die vrugte van die land geniet, 
soos die slegte landbouers van die gelykenis (vgl. Mt. 
21:33-46). Of: Hy glo nie aan die toekoms van die land 
en aan die toekoms van die volk nie – soos Agas, wat 
hulp in die buiteland gaan soek het (altyd ’n baie duur 
hulp), en uit ongeloof die teken van die Here geweier het.

Die bekende profesie van die “maagdelike geboorte”, 
die teken van Jesaja 7:14 wat Agas ontvang, staan in 
die gedeelte van Jesaja (hoofstukke 1-7), wat beheers 
word deur die gedagte van die land en sy vrugte en die 
Vrug van die land, en moet in hierdie lig gelees word. 
Christus is die Spruit, die Vrug van die land. Die Kind 
wat gebore is, is uit die hemel. Maar Hy is gebore uit ’n 
vrou. Hy is van hemelse afkoms, maar het ook ’n aardse 
afkoms. Hy het sy geboortegrond gehad, sy vaderland, 
sy moedertaal, soos ons Hom hoor roep aan die kruis, 
as Hy van sy Vader verlaat word. Die terugkeer van die 
ontwortelde Israel was vir niks anders nie as dat Chris­
tus, die Israel, in sy land gebore sou word. Daar moes 
Hy gebore word, in Betlehem, by name (vgl. Miga 5:1), 
die Vrug van die land.

Sonde en ontug
Ook sou Hy wees tot “sieraad en heerlikheid”, tot hoog­
heid en versiering vir die vrygeraaktes van Israel. Die 
ware versiering in plaas van die ydele getooi en vertoon 

Die vrug van die land1

Prof. WJ Snyman

In dié dag sal die Spruit van die Here wees tot sieraad en heerlikheid, en die vrug van die land tot hoogheid en 
versiering vir die vrygeraaktes van Israel (Jes. 4:2).

van blare, die weeldegetooi van “oorversiersels” en 
“hoofversiersels” en “pronkgordels” en “pronkgewade”, 
van “handsakkies” en “handspieëltjies” en “tulbande” en 
“wye mantels” (vgl. Jes. 3:18-23). By hierdie uitwendige 
versiering en weelderigheid het hulle hul sierlike land 
ontsier deur sonde en ontug. Die mooi plekke van die 
land waar die terpentynboom groei, het plekke van 
sonde geword en van ontug (vgl. Jes. 1:29), soos die na­
tuurlike parke en fonteine naby ons stede, die pragtige 
strande, die mooi plekke en baie vakansieoorde van 
ons mooi land.

Daarom sou dit met die volk gaan soos met hulle 
land, soos die terpentynboom waarvan die blare 
verdor en soos ’n tuin wat geen water het nie 
(vgl. Jes. 1:30). 

Daarvoor het die Here tog nie die mooi land gegee 
nie. Dit sou ’n verwoesting word en ’n wildernis (vgl. 
Jes. 6:11) net soos hulle, die tuin van verlustiging, wat 
wilde druiwe voortgebring het (vgl. Jes. 5:2, 7) ... totdat 
die Spruit sou kom, die Vrug van die land “tot sieraad 
en heerlikheid” en “tot hoogheid en versiering” vir die 
vrygeraaktes van Israel. Hy sou die ware versiering wees 
vir die land en die ware versiering bring vir die volk, 
wat bestaan in “die verborge mens van die hart, in die 
onverganklike versiering van ’n sagmoedige en stille 
gees, wat baie kosbaar is voor God” (1 Petr. 3:4).

In Christus, die Vrug van die land, is die toekoms 
van land en volk verseker
Ons glo tog in die opstanding uit die dode. Die wonder 
van die afgekapte boom is die spruit (vgl. Jes. 6:13, 11:1). 
So was Christus ook die Vrug van die land, die Koring­
korrel wat sterf om nie alleen te bly nie, maar baie vrug 
te dra (vgl. Joh. 12:24; Jes. 53: 10), die Eersteling van 
die wat in Christus ontslaap het (vgl. 1 Kor. 15:20). Die 
land is dan werklik ’n dode-akker, waar gesaai word in 
verganklikheid en opgewek word in onverganklikheid 
en waar gesaai word in oneer en opgewek word in heer­
likheid (vgl. 1 Kor. 15:42, 43). Die wonder van die dorre 
aarde is altyd weer die nuwe uitspruitsels. Dit wys al na 
die nuwe aarde waarin geregtigheid woon (vgl. 2 Petr. 
3:13; Jes. 66:22). So sal ook hulle nageslag en hulle naam 
bestendig wees (vgl. Jes. 66 : 22). Dit is woorde vir Israel, 
maar ook in Christus, vir elke volk.

Geloof in Christus, die Vrug van die land, beteken geloof 
aan die toekoms van land en volk en daarom ook vrugte 
vir die land: Kinders. ’n Gelowige volk is ’n volk wat groei. 
Dit is nie so dat die belofte by die vyfde gebod “dat julle 
lank sal lewe in die land wat die Here julle God aan julle 
gee,” in die Nuwe Testament verval het nie.

In die lig van die vervulling het dit geword: Vir altyd.
________________________________________________________________
1	 Oorspronklik in Die Kerkblad (jg. 65, nr. 1680, 16 Jan. 1963, p. 4-6) verskyn, 

en later opgeneem in die bundel, Nuwe en Ou Dinge – Uit die skat van die 
Koninkryk, deur prof. WJ Snyman (red: PC Snyman, Potchefstroom: Pro 
Rege, 1977: 494-497). Prof. Snyman (oorlede: 1981) was professor in Nuwe 
Testament by die Teologiese Skool in Potchefstroom (1946-1970).

LIG IN DUISTERNIS

Interessante feite oor die Hervormers se gesinne
Martin Luther: Getroud met Katharina von Bora. Ses kinders: Johannes, Elisabeth, Magdalena, Martin, 
Paul en Margarethe.
John Knox: Eerste huwelik: Margery Bowes. Twee kinders: Nathaniel en Eleazar. Tweede huwelik: Margaret 
Stewart. Drie kinders: Martha, Margaret en Elizabeth.
Johannes Calvyn: Getroud met Idelette du Bure (weduwee). Geen kinders van hul eie. Idelette het twee 
kinders uit haar eerste huwelik gehad.
Martin Bucer: Getroud met Elizabeth Silbereisen. Dit is nie seker hoeveel kinders uit die huwelik gebore is 
nie. Verskeie van hulle is op ’n baie jong ouderdom of tydens geboorte dood weens die sg. Swart Dood-pan­
demie wat Europa tydens die Middeleeue getref het. Een seun, Nathanael, was gestremd, maar het oorleef. 
Op haar sterfbed het Elizabeth vir Martin aangemoedig om met die weduwee van sy goeie vriend, Wolfgang 
Capito, te trou. Hy het haar raad gevolg en is op 16 April 1542 met Wibrandis Rosenblatt getroud. Sy het vier 
kinders uit haar eerste huwelik gehad en saam het hulle ’n dogter gehad wat hulle Elisabeth genoem het.
Ulrich Zwingli: Getroud met Anna Reinhard (weduwee). Vier kinders van hul eie: Regula, William, Ulric 
en Anna. Anna se seun uit haar eerste huwelik, Gerold, het haar en Zwingli bymekaargebring. As Roomse 
priester was hy egter nie toegelaat om te trou nie. Hy en Anna is dus in 1522 in die geheim getroud. Nuus 
oor die troue het ’n internasionale opskudding veroorsaak en hy is daarvan aangekla dat hy sy beloftes (van 
selibaatskap) verbreek het.

VERRUIM JOU BREIN 

Daarom is dit van kritiese belang om twee eenvoudige 
vrae rondom demografie te antwoord – veral as jy fokus 
op ’n kulturele minderheid soos die Afrikaner: 

1.	 Hoeveel Afrikaners gaan ons wees?
2.	 Waar gaan Afrikaners wees?

In 2018 het die Solidariteit Navorsingsinstituut presies 
hierdie twee vrae in ’n breedvoerige studie probeer 
antwoord.

Hoeveel Afrikaners gaan ons wees?
Ten einde die vraag te antwoord, moet ’n mens eers 
begin by hoeveel Afrikaners ons tans is. Vir die doel­
eindes van ons studie het ons Afrikaner gedefinieer as 
mense wie hulle ras as wit en hulle huistaal as Afrikaans 
aantoon. Dit is nie noodwendig ’n perfekte passing nie, 
maar behoort ’n goeie aanduiding van die Afrikaner­
bevolking te wees. 

Wanneer ’n mens kyk na ’n minderheidsgroep, is dit 
besonders belangrik om die beste denkbare data as 
beginpunt te gebruik. Die 2011-sensus het ongeveer 
85% van die totale bevolking in Suid-Afrika getel en is 
daarom as beginpunt gebruik. Volgens hierdie sensus 
was daar 2,71 miljoen Afrikaners in Suid-Afrika in 2011. 

’n Bevolking word slegs op twee maniere meer of minder:

1.	 Wanneer mense in die bevolking in trek of uit hom 
uit trek, oftewel migrasie.

2.	 Wanneer daar meer babas gebore word as mense wat 
sterf, oftewel aanwas.

Migrasie
Elke Afrikaner ken iemand wat reeds geëmigreer het. 
Emigrasie is ’n ongelukkige werklikheid vir die Afrika­
nerbevolking met honderde duisende Afrikaners wat 
reeds in ander lande woonagtig is. Tog is emigrasie ’n 
oplossing vir individue, nie vir ’n volk nie. 

Suid-Afrika se emigrasiesyfers na die Verenigde Konink­
ryk, Verenigde State van Amerika, Kanada, Australië 
en Nieu-Seeland toon ’n interessante fenomeen. 

Alhoewel daar wesenlike emigrasie vanaf Suid-
Afrika is, is dit nie teen ’n katastrofale koers nie 
– ongeveer 25 000 Afrikaners verhuis per jaar na 
hierdie lande. Teen hierdie tempo gaan dit 108 jaar 
neem vir alle Afrikaners om te emigreer. 

Hoewel dit nie ’n weglaatbare probleem is nie, gaan 
Afrikaners egter teen die huidige tempo van emigrasie 
nie binnekort uit Suid-Afrika verdwyn nie.

Buiten die syfers van emigrasie uit Suid-Afrika uit, is  
daar ’n ander interessante verskynsel. Daar was in 2011 
meer 30-jarige Afrikaners as wat daar 20-jarige Afrika­
ners in 2001 was. ’n Mens sou verwag dat die getal 30-ja­
riges ten minste gelyk is of effe minder is as die getal 
20-jariges van ’n dekade tevore. Hierdie toename dui op 
’n invloei van Afrikaners van êrens anders af. Alles dui 
daarop dat ’n beduidende hoeveelheid Afrikaners wat 
emigreer, weer in hulle 30’s terugkeer. Die redes is oop vir 
spekulasie, maar die mees waarskynlike verduideliking 
is dat dit omtrent die tydperk is wanneer hul kinders 

“Demografie is die toekoms  
wat reeds gebeur het”
Connie Mulder1

So skryf prof. Flip Smit in sy studies van demografie waarin hy tereg uitgewys het dat demografie lotsbepa-
lend is. Demografie is ’n rivier wat stadig, maar onstuitbaar vloei. Uiteindelik sien ’n mens die gevolge van 
demografie in vandag se politiek weerspieël. In Suid-Afrika het die snelle groei van die swart bevolking die 
demografiese werklikheid geskep waarin politici minderhede totaal kan ignoreer en min of geen politieke 
gevolge hoef te dra nie. 

skoolgaande ouderdom bereik. Op daardie punt kies 
verskeie Afrikaners om eerder terug te kom en hulle 
kinders hier in Afrikaans groot te maak.

Aanwas
Internasionaal word ’n aanwas van ongeveer 2,1 kinders 
per vrou beskou as nodig om ’n bevolking se getalle te 
handhaaf. Vanaf 2001 tot 2011 was Afrikaners se aanwas, 
volgens ’n konserwatiewe skatting, ongeveer 1,6 kinders 
per vrou. 

Alhoewel Afrikaneraanwas dus onder die vervangings­
koers was, is dit steeds beter as die meeste groepe in 
Europa. Net voor die 2011-sensus het daar ’n wesenlike 
verskuiwing in vrugbaarheid van spesifiek Afrikaners 
plaasgevind. Afrikaners se vrugbaarheid het drasties be­
gin toeneem – dit is bevestig deur die doopsyfers van die 
NG, Gereformeerde en Hervormde kerke asook ’n ont­
ploffi ng in kleuterskole in tradisioneel Afrikanergebiede.

Hierdie aanduiders dui op ’n Afrikanerbevolking wat 
weer meer kinders kry. Dit is tradisioneel nie ’n vreem­
de verskynsel in die geskiedenis van die mensdom nie. 
Wanneer bevolkings onder druk verkeer, neem vrug­
baarheid dikwels toe. 

Hoeveel Afrikaners is ons?
Tesame met beter mediese sorg wat lewensverwagting 
verhoog, word die Afrikaner se absolute getalle in der 
waarheid meer vanaf 2011. Ons projeksies dui daarop 
dat Afrikaners teen 2021 ongeveer 2,75 miljoen be­
hoort te wees. Hierdie is konserwatiewe skattings, met 
van die scenario’s wat Afrikaners se getalle selfs tot bo 
3 miljoen skat. 

Afrikaners se absolute getalle word meer, maar groei 
stadiger as ander kultuurgroepe in Suid-Afrika. Dus 
word Afrikaners meer, maar terselfdertyd ’n kleiner per­
sentasie van Suid-Afrika se totale bevolking. Nie omdat 
Afrikanergetalle krimp nie, maar bloot omdat dit nie so 
vinnig soos ander groepe groei nie. Dit is ongelukkig 
krities belangrik – siende dat openbare fondse en dienste 
volgens demografiese persentasies vloei.

Waar gaan Afrikaners wees?
Weens die demografiese druk wat toenemend deur die 
regering gevoel word, is dit onafwendbaar dat Afrikaners 
toenemend uit die publieke sektor uitgestoot gaan word. 
Daar is byvoorbeeld ’n groterwordende vraag na skole 
onder die swart Suid-Afrikaanse bevolkings. Alhoewel 

Afrikaners se vraag na skole redelik konstant bly, gaan 
die versoeking vir ANC-amptenare al hoe groter word 
om Afrikaanse skole te omvorm in Engelse skole wat 
ANC-kiesers dien. 

Sodoende gaan Afrikaners hulle in die toekoms al hoe 
meer tot private dienste moet wend. Private dienste vloei 
noodwendig na areas waar daar genoegsame konsen­
trasies van mense en kapitaal is, bloot weens praktiese 
redes van bekostigbaarheid en skaal.

Tans sit Afrikaners in verskeie dorpe met presies die­
selfde probleme. Daar is nie meer genoeg kinders om 
’n Afrikaanse skool te regverdig nie, nie meer genoeg 
bejaardes om ’n Afrikaanse ouetehuis te regverdig nie 
en ook nie meer genoeg Afrikaners om ’n Afrikaanse 
hospitaal, prokureur of selfs kerke volhoubaar te kan 
maak nie. Hierdie is almal gevolge van Afrikaners wat 
te wyd verspreid oor Suid-Afrika bly. 

Mense word wel nie geplant nie en is in staat om te trek 
na areas waar hulle bogenoemde kan kry. Hierdie feno­
meen is een wat ons studie onder Afrikaners in besonder 
opgemerk het – die Afrikaner bevolking is aan die trek. 
Mense trek vanaf die platteland na groter dorpe en vanaf 
groter dorpe na stede. 

Dus is dit ontsettend belangrik om areas waar kritiese 
massas Afrikaners teen 2030 gaan wees, te identifiseer 
en dan seker te maak daar is genoegsame private dienste 
in daardie areas. Ons studie het verskeie faktore gebruik 
om op te weeg watter areas waarskynlik steeds op ’n 
volhoubare skaal Afrikaners teen 2030 gaan huisves. 
Ons verwys na hierdie areas as ankerdorpe. 

Volhoubaarheid
Ten einde te bepaal of ’n dorp waarlik volhoubaar is, is 
daar na verskeie faktore gekyk. Demografie is vanself­
sprekend een van die belangrikste faktore, maar faktore 
soos ekonomie, veiligheid, opleiding, mediese sorg, mu­
nisipale dienste asook infrastruktuur is ook oorweeg. 
Hierdie kriteria is toegepas op elke munisipaliteit in 
Suid-Afrika ten einde te voorspel watter munisipaliteite 
Afrikaners teen 2030 steeds volhoubaar sal kan huisves.

Uiteindelik is daar 29 ankerdorpe waar Afrikaners steeds 
teen 2030 ’n noemenswaardige teenwoordigheid behoort 
te hê. Dit is belangrik om daarop te let dat hierdie bloot 

Vervolg op bl. 11

________________________________________________________________

1	 Hoof van Solidariteit se navorsingsinstituut.

Gedurende die eerste sewe jaar van ons getroude lewe 
moes ons daarteen waak dat ander se goedbedoelde 
belangstelling en navrae nie elke keer ’n steek in jou 
hart moet wees nie. Lidmate het by tye geskimp en daar 
is selfs op ’n keer babakousies vir die basaar gebrei, by 
die veiling opgeveil en dan vir die dominee en sy vrou 
gekoop met die opmerking: Hoop hulle vang nou die 
skimp. Maande later is daar vir my gevra: Nou dominee, 
gaan daardie kouse altyd in die kas bly lê? Ek het dit 
afgemaak met ’n goedige: Ons sal maar moet sien wat 
die Here vir ons beplan. My hart het ineengekrimp vir 
my vrou, terwyl ek haar hand ’n stywe druk gegee het. 
Ons het by die Here berusting gevind deur te aanvaar 
dat Hy die beste weet en ons het besluit om wat ook al 
uit sy hand kom, te aanvaar.

Wonderbaarlik het die Here inderdaad vir ons ’n gesin 
beplan, anders as wat die dokters gereken het moontlik 
is. Sy tydraamwerk was ook heel anders as dit wat ons 
in gedagte gehad het. Uit sy hand het die seën van ses 
lieflike kinders gekom.

As jy dus vir my vra hoeveel kinders ek dink ’n mens 
moet hê, gaan jy dalk verbaas wees as ek jou met die 
volgende vrae antwoord: Wil jy vir die Here bepaal hoe­
veel Hy jou moet seën? Hoeveel kinders dink jy sal die 
Here die beste verheerlik?

Tog bly dit vir baie mense ’n vraag waarmee hulle wors­
tel. Dít terwyl daar vir ons in die Bybel beginsels hier­
voor gegee word wat ons kan help met ons worsteling, 
sodat ons uiteindelik met vaste vertroue weet dat ons 
God op alle terreine van ons lewens probeer verheerlik. 
Daarom dat ons Bybels hieroor moet dink. 

Ek wil kortliks wys op twee beginsels (daar is nog baie 
op ander plekke) wat ons sommer aan die begin van die 
Bybel in Génesis 1:28 kry. Vir baie mense staan hierdie 
gedeelte as die kultuuropdrag bekend: En God het hulle 
geseën, en God het vir hulle gesê: Wees vrugbaar en ver-
meerder en vul die aarde, onderwerp dit en heers oor die 
visse van die see en die voëls van die hemel en oor al die 
diere wat op die aarde kruip.

Voor ek by die beginsels kom, let net daarop dat kin­
ders ’n seën en nie ’n vloek is nie. Ons leef tans in ’n 
samelewing wat kinders baie keer as ’n las of ’n vloek 
sien. Soms sal dit bloot ’n kortstondige modegier wees 
om darem ’n kind te hê en dan moet hy/sy verkieslik 
van ’n ander ras aangeneem wees. As gelowiges in diens 
van die Verbondsgod moet ons ernstig waak om nie die 
prooi van heidense denke te word nie. Die oomblik wat ’n 
mens besef dat kinders in die Bybel as ’n seën geopenbaar 
word, help dit jou ook om al die ander vrae waarmee jy 
worstel, binne ’n Bybelse perspektief te benader.

Die twee beginsels wat in Génesis 1:28 genoem word, is 
vermeerder en heers. In jou soeke na antwoorde moet 
jy voortdurend vra: Hoe kan ek albei hierdie beginsels 
ten volle uitleef? Jy kry baie mense wat die twee teen 
mekaar wil afspeel, so al asof ek moet kies tussen die 
een of die ander en inderdaad kry jy mense wat re­
deneer dat die een belangriker as die ander is. Jy kry 
ouens wat net gehoor het van vermeerder en daarmee 
saam vermeerder die chaos. Daar word glad nie geheers 
nie. Kinders word verwek, maar nie opgevoed in die 
vrees van die Here nie. Ongelukkig is dit dikwels waar, 
ongeag die grootte van die gesin. Die punt is dat ek ’n 
verantwoordelikheid het teenoor die kinders wat die 

Wees vrugbaar en vermeerder
Ds. Johan Schütte

Die mense wat vir my en Christine ken of al iewers ontmoet het, sal weet dat ons ses kinders het (voorblad). En 
ja, ek kan vir jou boekdele skryf oor die opmerkings en vrae wat dit ontlok. Wat min mense weet, is dat ons 
ook aan die ontvangkant van presies die teenoorgestelde opmerkings en vrae was. Sien, dokters het aanvanklik 
vir ons gesê dat ons nie kinders sal hê nie. 

Here aan my geskenk het. My verantwoordelikheid is 
nie slegs om te vermeerder nie.

Aan die ander kant kry jy diegene wat soveel klem lê op 
die heers-beginsel dat hulle nie kans sien vir die chaos 
wat kan ontstaan as daar nog ’n kind deel van hulle le­
wens moet word nie. Dit het die potensiaal om alles te 
ontwrig. Jou gemak, leefstyl en finansies is darem net te 
veel om op te offer. Jy kan nie jou lewe so wil weggooi 
nie. Dan word daar ook nog soms gerieflik geskuil agter 
die verskoning dat ’n mens darem nie onverantwoordelik 
moet wees nie en vir jou kinders moet kan sorg. “Sorg” 
raak egter dikwels ’n skuilnaam vir “bederf ”.

As gelowiges is dit egter ons verantwoordelikheid om 
hierdie twee beginsel albei so volledig as moontlik te 
handhaaf: vermeerder én heers. Dit mag dalk van jou vra 
om van jou meerderwaardige troontjie af te klim wan­
neer jy oor ander mense en die grootte van hulle gesinne 
wil praat. Jy weet nie watter pad die Here tot hier met 
hulle gestap het nie. Hy het hulle dalk geseën met hulp­
bronne, ondersteuning en krag om te kan vermeerder 

en te heers oor baie meer as wat ooit vir jou moontlik 
sal wees. In ons vriendekring is daar talle groot gesinne 
wat albei beginsels tot hul reg laat kom. Net so moet jy 
ook nie meerderwaardig wees teenoor diegene wat nie 
sulke groot gesinne het nie. Daar mag baie goeie redes 
wees waarom dit so is en jy het nie toegang tot daardie 
intieme inligting nie. Dit is ’n saak tussen hulle en God. 
Dit is juis ons meerderwaardigheid wat maak dat mense 
hulle smart in stilte verdra, terwyl ons eintlik in die kerk 
daar is om mekaar se laste saam te dra. 

Ek het dit een aand by ’n Bybelstudiegeleentheid besef 
toe ek so na die nege egpare wat teenwoordig was, kyk 
en besef dat hulle elkeen deur die trauma van ’n mis­
kraam was, sonder dat hulle dit van mekaar geweet het. 
Toe hulle dit besef, kon hulle mekaar op ’n heel nuwe 
wyse ondersteun. Die vreugde oor elke kind wat vir 
hulle gebore is, is op nuwe maniere deur almal ervaar. 
Die gemeente as verbondsgemeenskap het op ’n intieme 
manier by die opvoeding van mekaar se kinders betrokke 
geraak. Ja, ons het vermeerder soos die Here dit beskik 
het en saam het ons oor sy skepping geheers. LIG IN DUISTERNIS

Vervolg vanaf bl. 9

“Demografie is die toekoms wat reeds gebeur het”
’n demografiese waarneming van migrasie is, eerder as 
’n wenslys van dorpe waarheen Afrikaners behoort te 
trek. Hierdie 29 dorpe is volledig vervat in die Solida­
riteit Navorsingsinstituut se tweede demografieverslag 
wat gratis op ons webwerf2 beskikbaar is.

Uiteindelik behoort drie uit vier Afrikaners in een van 
hierdie ankerdorpe te bly en 19 uit 20 Afrikaners binne 
’n uur se ry van een van hierdie ankerdorpe af. Dit stel 
private diensteverskaffers in staat om Afrikaanse skole 
of universiteite in hierdie ankerdorpe op te rig met die 
wete dat genoegsame Afrikaner-vraag dit kan regverdig.3 
Terselfdertyd stel dit Afrikaners in staat om vry, veilig 
en voorspoedig te kan voortbestaan in Suid-Afrika.

Gevolgtrekkings
Afrikaners is nie aan die uitsterf nie. Inteendeel, daar 
is meer kinders en gevolglik ’n reuse verantwoordelik­
heid op ons skouers. Hierdie kinders het kleuterskole, 
laerskole, hoërskole, universiteite, tegniese kolleges en 
werk in die komende dekades nodig. Afrikaners durf 
nie van die mislukkende regering afhanklik wees om 
hierdie infrastruktuur te verskaf nie.

Ons enigste opsie is dus om te konsentreer in areas 
waar Afrikaners in elk geval bly. Hier gaan dit dan kri­
ties wees om private dienste te lewer soos veiligheid 
en opleiding, maar ook selfs kragopwekking en ander 
munisipale dienste. 

Daar rus tans ’n historiese verwagting en verantwoorde­
likheid op ons geslag om seker te maak daar is genoeg­
same ruimtes en geleenthede vir die volgende geslag. 
Hierdie geleenthede gaan in ankerdorpe bestaan waar 
Afrikaners in groot genoeg getalle gaan bly ten einde ’n 
groter mate van selfbestuur te kan toepas.

Uiteindelik is ons kinders se toekoms in ons hande. 
Ons moet self. LIG IN DUISTERNIS

________________________________________________________________

2	 Eerste verslag: http://bit.ly/2ZrVHCB 
Tweede verslag: http://bit.ly/2OzGmOe

3	 Hierdie tendense behoort die AP Kerk ook tot ernstige nadenke te stem. 
’n Kerk wat haarself geroepe voel om primêr onder die Afrikaner te arbei, 
se fokus behoort ook op hierdie ankerdorpe te wees. Die vraag is of AP 
kerke in hierdie ankerdorpe se groei, die invloei van Afrikaners in hierdie 
dorpe weerspieël. Uiteindelik het die Afrikaner nie net dienste, skole en 
universiteite nodig nie, maar Bybelsgetroue kerke. – Redakteur

Gee asseblief vir ons 
lesers ’n idee van julle 
gesinsamestelling.

Die Van Deventer-gesin is ’n 
buitengewone gesin. Ons bestaan 
uit pa en ma en dan ses seuns en 
ses dogters. Die oudste is 21 jaar 
oud en die jongste een is nou 3 jaar 
oud. Gideon (21) is ’n gekwalifi­
seerde loodgieter met sy eie besig­
heid, terwyl Pieter (20) ’n derdejaar 
teologiestudent aan die AP Akade­
mie is. Ester (19) is die kunstige 
een in die gesin en het verlede 
jaar haar Amerikaanse Matriek 
(GED) geslaag. Mareina (17) 
is van plan om binnekort haar 
GED te doen. Franco (16), 
Andreas (14), Jannita (13), 
Anina (11), Stefanus (9), Tina (7) 
Wilma (5) en Kerneels (3) word 
nog tuis onderrig.

Ons is nou al gewoond daaraan 
dat mense stomgeslaan is oor ons 
buitengewone en besondere gesin. 
Dit is nie meer vir ons vreemd om 
byvoorbeeld in hierdie COVID-
tyd van die pad afgetrek te word 
terwyl die polisiebeampte by jou 
wil weet of jy besig is om toeriste 
te vervoer terwyl jou voertuig net 
70% kapasiteit mag hê nie. Dit 
was nogal snaaks gewees om die 
polisieman se gesig te sien toe hy 
die mediese kaarte (let wel, meer 
as een, want almal pas nie in op 
een kaart nie) sien! Ons is ook 
gewoond daaraan dat ons meer 

as een gesinskaart moet koop vir 
uitstappies soos om byvoorbeeld 
die Kruger Wildtuin te kan besoek. 
Dit maak nogal die amptenare 
deurmekaar. 

Julle het ’n groot gesin – 
waarom sien julle dit as ’n 
Bybelse roeping?

Ons sien kinders as ’n seën van 
die Here. Toe ons meer as twintig 
jaar gelede getrou het, het ons vir 
mekaar gesê dat ons graag ’n groot 
gesin sal wil hê. Vir Tina was dit 
nie te ongewoon nie, want sy het 
twee boeties en drie sussies gehad. 
Vir Francois was dit egter anders, 
want hy het net een broer. Francois 
vertel: “Toe ek tot bekering gekom 
het, het ek besluit dat ek werklik 
die Here wil dien. ’n Mens lees 
dan gedeeltes raak soos God se 
opdrag aan Adam en Eva (en ook 
aan ons): En God het hulle geseën, 
en God het vir hulle gesê: Wees 
vrugbaar en vermeerder en vul die 
aarde, onderwerp dit en heers oor 
die visse van die see en die voëls 
van die hemel en oor al die diere 
wat op die aarde kruip. En Psalms 
127 en 128 wat kinders ’n seën 
van die Here noem. Vir my ouers 
was dit nogal ’n skok toe ek kort 
ná ons getroud is ’n eetkamertafel 
met agt stoele koop. Hulle wou 
weet hoekom so baie stoele ... Ons 
aanvanklike gedagte was om so ses 
kinders te hê, maar die stoele was 
toe te min en die tafel te klein!” 

As ons na ons voorgeslagte se 
stambome kyk, dan sien ons dat 
dit so twee geslagte gelede eintlik 
standaard was dat daar tien of 
meer kinders per gesin was. So 
dit is maar eintlik ’n onlangse 
verskynsel dat gesinne uit twee of 
minder kinders bestaan. 

So ’n groot gesin hou 
natuurlik sekere uitdagings 
in. Wat is julle grootste 
uitdagings?

Die uitdagings verander met tyd, 
maar ’n mens kry genade en krag 
om dit te oorkom. Een van die 
groter uitdagings was toe nie een 
van die groter kinders ’n bestuursli­
sensie gehad het nie en ons kerk toe 
wil gaan, of vakansie gaan hou. Dan 
is dit nogal ’n logistieke nagmerrie. 
Dit is nogal ’n senutergende affêre 
as ma in die een bussie met Venter­
sleepwa ry en pa met die ander kar 
op pad na Sodwana. Veral as die 
stoet in die middel van nêrens by 
een of ander swaar voertuig moet 
verbysteek, met ’n skreeuende baba 
wat ook nog op jou senuwees werk.

Vir Tina is die grootste uitdaging 
die nimmereindigende wasgoed. 
Daarvoor het ons darem intussen 
twee wasmasjiene gekry. Die 
nimmereindigende skottelgoed 
is nie meer ’n probleem nie, want 
elke kind kry ’n beurt om ’n dag 
aan diens te wees en te sorg dat al 
die skottelgoed gewas word.

ONS GESELS MET ...

Die Van DeventersDie Van Deventers

1.

2.

3.

Groot gesinne is deesdae vir baie mense ’n vreemde verskynsel. Mense is gewoonlik vol vrae wanneer hulle sulke groot 
gesinne sien. Ons het die voorreg gehad om met só ’n gesin te gesels en juis dié vrae waaroor almal wonder, aan hulle te stel.

Wat kos en klere betref, dink ’n 
mens maar planne uit soos om 
klere by “Ons Winkel” te koop. 
Ons kinders het ook baie klere 
van ouer kinders geërf. Ons koop 
kos in grootmaat aan, eet minder 
vleis en meer lensies, terwyl 
ons altyd op die uitkyk is vir ’n 
spesiale aanbod. 

’n Groot gesin sorg ook 
vir unieke ervarings. Wat 
maak julle gesinslewe 
uniek en vreugdevol?

Ons hou daarvan om saam te sing 
en dinge saam te doen. Dit skep ’n 
voortdurende feesatmosfeer. Een 
van die lekker dinge is “vele hande 
maak ligte werk”. Dit is gevolglik 
baie maklik en vinnig om deesdae 
te gaan kampeer, want die kinders 
sal sommer vir pa en ma opvou­
stoele staanmaak en sê: “Sit maar, 
ons slaan gou die tente op.” Vakan­
sies saam is baie pret, want daar 
is altyd genoeg maats om mee te 
speel, of saam te gaan stap of swem. 
Ander gesinne met jong kinders 
wil al te graag saam met ons 
vakansie gaan hou, want dan weet 
hulle die kinders word besig gehou! 
’n Paar jaar gelede het ons ook ’n 
maatjiestelsel geïmplementeer. ’n 
Ouer kind neem verantwoordelik­
heid vir ’n jonger een. Dit maak dit 
baie makliker om almal voor kerk 
reg te kry en dit skep ook ’n baie 
hegte band tussen die kinders.

Julle het sekerlik al baie 
die beskuldiging gehoor: 
Onverantwoordelik. Hoe 
kry julle dit reg om so ’n 
groot gesin te versorg?

Ons vertrou op die Here se beloftes 
in sy Woord. Net soos wat hy die 
voëls en die lelies van die veld sal 
versorg, sal Hy tog ook sy kinders 
versorg (Mt. 6). In 1 Kronieke 25:5 

staan dat die Here aan Heman 
14 seuns en 3 dogters gegee het. 
Hoekom? “Om hom te versterk.” 
Ons sien kinders nie as ’n las 
nie, maar om ons as ouers en 
gemeenskappe te versterk. Ons is 
baie dankbaar dat net pa hoef te 
werk om die gesin te versorg. Die 
Here seën ons ook daarin.

Die Here is getrou en gee wat ons 
nodig het. Ons dink baie Afrika­
ners se lewenstandaard en verwag­
tinge is net te hoog. Wat maak dit 
nou saak as jy nie die nuutste en 
blinkste viertrekvoertuig ry nie? 

Wat doen julle as ouers 
om te sorg dat elke kind 
genoegsame aandag kry?

Ons het van vroeg af reeds besluit 
dat ons ons kinders tuis gaan 
onderrig. Gevolglik het ons die 
kinders die heeltyd by die huis 
en kry hulle eintlik meer aandag 
as ’n gesin wat hulle kinders na 
’n institusionele skool sou stuur. 
Ons skep ook gereeld ’n spesiale 
geleentheid waar pa die seuns 
vir ’n uitstappie vat. Ons maak 
seker dat daardie kind wat ’n 
teleurstelling gehad het, of siek is, 
of vrae het, spesiale aandag kry.

Wat doen julle as man en 
vrou om steeds genoeg 
kwaliteittyd met mekaar 
deur te bring?

Hierdie kwessie is vir ons baie 
belangrik. Kort voor lank is die 
kinders uit die huis en bly net ons 
oor. Naas die verhouding met die 
Here, is die verhouding met me­
kaar die belangrikste. Ons probeer 
gedurig daaraan werk. Toe die 
kinders klein was, was dit moeili­
ker. Ons het egter kinderoppassers 
gereël en aande saam uitgegaan. 
Deesdae is daar ouer kinders wat 
die jongeres kan oppas. 

Toe daar nog net vyf kinders was, 
het ’n ou tannie wat self nege 
kinders gehad het, na Tina gekom 
en gesê: “Byt vas, soos hulle groter 
word, word dit baie makliker.” 
Die tannie was reg. Dit het baie 
makliker geword. Nou hoef ’n 
oppasser nie meer gereël te word 
nie en ons twee kry ten minste een 
maal per week ’n aand saam uit. 

Ons is dankbaar vir ons gesin en 
ervaar dit as ’n seën van die Here. 
Sy gesinsbeplanning vir ons was 
uitstekend – ons sou dit nie anders 
wou hê nie!

4.

5.

6.

7.

Die Van Deventer-gesin

LIG IN DUISTERNIS

My vrou sê vir my: Waar daar kinders is, is daar 
altyd hoop – ’n hoop wasgoed, ’n hoop skottel­

goed en straks ook ’n hoop trane.

Waar daar kinders is, is daar altyd hoop
Al hierdie “hope” is egter op ’n snaakse manier ’n krag­
tige teken van hoop, want dit is ’n simbool van kinders. 
En kinders is ’n teken van hoop. Waar kinders is, is ’n 
toekoms, ’n verwagting en ’n vooruitsig. Saam met die 
evangelie is daardie toekoms ’n hoopvolle een. 

Die evangelie plaas hoop in mense se harte
Hoop is, soos altyd, belangrik in ons tyd, want sonder 
hoop is die toekoms inderdaad donker en uitsigloos. 
Indien ’n gemeenskap sy hoop verloor, verloor hy sy 
toekoms. 

Daar is natuurlik baie verskillende bronne waaruit die 
mens hoop wil put. In werklikheid is daar egter net een 
saak wat die mens se hart met ware hoop kan vervul, 
ongeag die omstandighede. Dit is die evangelie van 
Jesus Christus. 

Elke ander bron van hoop beskaam wanneer omstan­
dighede verander. Dit is egter die hoop van die evangelie 
wat nie na gelang van die omstandighede verander nie. 
As daar politieke onrus ontwikkel, ekonomiese insin­
king, pessiektes uitbreek of die reën ophou – dan bied 
dit steeds ongekende troos en rede tot hoop aan die 
menslike se hart. 

Die evangelie plaas hoop in die mens se hart. 

Mense met hoop, dupliseer en vermeerder
Die hoop van die evangelie is ’n kosbare skat. In 2 Timó­
theüs 2:2 verwys die apostel Paulus na die feit dat hy 
hierdie skat aan Timótheüs oorgedra het. Maar dan 
met die opdrag: ... wat jy van my gehoor het onder baie 
getuies, vertrou dit toe aan getroue manne wat bekwaam 
sal wees om ook ander te leer. 

Hierdie skat, die hoop van die evangelie, mag nie verlo­
re gaan nie. Daarom moet Timótheüs – net soos hy dit 
van Paulus ontvang het – self ook nou die skat van die 
evangelie toevertrou aan ander. Daar kom egter nog iets 
by: Wanneer Timótheüs die skat aan ander toevertrou, 
is daar ’n bykomende vereiste: Húlle wat dit van Timó­
theüs ontvang , moet mense wees wat op hulle beurt be- 
kwaam sal wees om dit aan ánder te leer. 

So werk dit met die kosbare skat van die evangelie. Dit 
kan nie anders nie as om oorgedra te word nie. Mense 
met hoop, dra hoop oor. 

Hierdie model van duplisering vind ons natuurlik by 
die Here Jesus. Hy het 12 manne gekies en hulle geleer. 
Die wyse waarop Hy hulle onderrig het, was egter nie 
net deur feite aan hulle oor te dra nie, maar deur saam 
met hulle te lewe. 

Net voor sy hemelvaart, gee die Here Jesus dan sy dis­
sipels die opdrag: Gaan dan heen, maak dissipels van al 
die nasies en doop hulle ... Sedertdien het elke gelowige 
die opdrag om dissipels te maak. 

Die ouerhuis as ruimte vir dissipels maak
Om mense dissipels te maak, beteken jy moet tyd saam 
met hulle deurbring. Jy moet saam met hulle lewe. Een 
van die ruimtes waar gelowiges by uitstek hierdie roeping 
om dissipels te maak, kan vervul, is deur te trou, kinders 
te kry en húlle dissipels van Jesus Christus te maak. Hulle 
woon immers vir minstens 18 jaar in jou huis! 

Die huwelik – meer as ’n broeikas
Een van die opdragte vir gelowige egpare is om kinders 
te kry. Dit gaan egter nie bloot om die vermeerdering 
van liggame nie. Dit gaan oor die vermeerdering van 
volgelinge van Jesus Christus. Ons planeet het nie bloot 
meer mense nodig nie, maar eerder mense wat die ware 
Koning, Jesus Christus, aanbid en dien. Gelowige ouers 
het die hoop van die evangelie in hulle harte – daardie 

Hope van hoop
Ds. Pieter le Roux

hoop wil en moet gedeel word. Daarom wil Christen-
egpare kinders hê en die evangelie met hulle deel. 

Die beloftes kom ook jou kinders toe
Die beloftes van die Here wek hoop in die menslike 
hart. In die verbond het gelowiges die troos dat daardie 
beloftes ook hulle kinders toekom. Want die belofte kom 
julle toe en julle kinders en almal wat daar ver is, die wat 
die Here onse God na Hom sal roep (Hand. 2:39). 

Dit beteken dat die beloftes van die Here nie net in jóú 
hart hoop wek nie, maar ook waar is vir jou kinders, 
sodat hulle ook met hoop kan lewe! 

Mense met hoop dissiplineer ook met hoop
Die hoop van die evangelie is so kragtig dat gelowiges 
selfs wanneer hulle hul kinders tugtig, dit met die oog 
op ’n hoopvolle uitkoms (toekoms) kan doen. Tugtig jou 
seun, want daar is hoop ... (Spr. 19:18)

’n Ouer wat kennis gemaak het met die genade van die 
Here, kan werklik sy seun met hoop tugtig. Die ouer het 
self vergifnis van sonde ontvang. Wanneer hy sy seun 
dus tugtig, dan doen hy dit met die wete dat ook hierdie 
oortreding, waarvoor sy seun getugtig moet word, deur 
die bloed van Jesus Christus vergewe word. As daar nie 
hoop op ’n geheiligde lewenswandel was nie, sou daar 
min motivering vir tug oorgebly het.

Kinders is beeld van God
Ouers wat die Bybel lees en glo, weet dat die mens na 
die beeld van God geskape is. Uit al die wonderlike 
skepsels, is daar een wat die kroon van die skepping ge­
noem word – die mens. Die grootse landdiere, heerlike 
natuurtonele en skouspelagtige sonsondergange hou 
nie kers vas by die prag van die geboorte van ’n kind 
nie! Want kinders is na die beeld van die lewende God 
geskape. Watter gelowige sal nie ten gunste wees van die 
vermeerdering van die mooiste skepsel nie? 

Christene glo daar is ’n toekoms, daarom kry 
hulle kinders
Enige gemeenskap met hoop op ’n toekoms, wil graag 
in die toekoms bestaan. Daarom wil hulle kinders hê 
sodat ’n volgende geslag die gemeenskap en sy waardes 
kan voortdra. Kinders verteenwoordig ’n gemeenskap se 
vertroue in wie hulle is en wat hulle glo. Wanneer daar 
kinders is, is dit ’n bewys daarvan dat die gemeenskap 
genoeg vertroue het in hulle wyse van bestaan en kul­
turele kapitaal om die uitdagings van ’n nuwe geslag die 

hoof te kan bied. Dit getuig ook van die vertroue dat die 
toekoms in God se hand is.

Christene weet dat die beste gawes, God se gawes is
Die beste gawes is God se gawes, daarom is Christene 
veral opgewonde wanneer hulle dié gawes ontvang wat 
in die Bybel uitdruklik gawes van God genoem word. 
In Psalm 127 word kinders só genoem: Kyk, seuns is ’n 
erfdeel van die Here; die vrug van die moederskoot is ŉ 
beloning (Ps. 127:3). 

Wanneer die Here vir ’n man en vrou kinders gee, is 
dit ’n geskenk van Hom af. Wie wil nou nie die geskenk 
van die Here ontvang nie! 

Bou huise, plant tuine, eet, trou en kry kinders ...
Wanneer die Israeliete tydens die ballingskap onder 
moeilike omstandighede in Babel verkeer, skryf die 
profeet Jeremia vir die ballinge ’n brief. Daarin sê die 
profeet vir hulle dat hulle nie mag ophou leef nie. Hy 
skryf: Bou huise en woon, en plant tuine aan en eet die 
vrugte daarvan; neem vroue en verwek seuns en dogters, 
en neem vroue vir julle seuns en gee julle dogters aan 
mans, dat hulle seuns en dogters baar; en vermenigvuldig 
daar, en moenie verminder nie; en soek die vrede van die 
stad waarheen Ek julle in ballingskap weggevoer het, en 
bid daarvoor tot die Here; want in die vrede daarvan sal 
julle vrede hê (Jer. 29:5-7).

In moeilike omstandighede moet hulle steeds bou, plant, 
eet, trou en ... kinders kry! 

Uit daardie kinders wat toe wel in Babel gebore is, het 
daar Israeliete na Jerusalem teruggekeer. Uit die aard 
van die saak het hulle na ’n bouval van ’n stad terugge­
keer. As deel van sy bemoediging aan die teruggekeerde 
ballinge om die stad te herbou, gee die profeet Sagaría 
vir hulle hierdie hoopvolle belofte: En die pleine van die 
stad sal vol wees van seuntjies en dogtertjies wat op die 
pleine daarvan speel (Sag. 8:5).

Met hierdie belofte kommunikeer die profeet hoop vir 
’n beter toekoms. 

Waar kinders is, is daar altyd hoop. Waar kinders in die 
evangelie is, is daardie hoop ’n kragtige een. Die hope 
klere, skottelgoed en trane waarmee ouers te kampe het, 
word hope van hoop – want daar is kinders. LIG IN DUISTERNIS

________________________________________________________________

1	 Leraar van die Gereformeerde Kerk Wonderboompoort.

Ek het nog altyd geweet dat ek ‘eendag as ek groot is’ ’n 
huis propvol kinders wil hê – beslis meer as drie was op 
skool al my doelwit. Génesis 1:28 het in my jong dae vir 
my soos ’n eenvoudige opdrag geklink en ek kon nooit 
werklik verstaan waarom paartjies verkies om klein 
gesinne te hê nie. 

Vandag is ons ouers van drie “opmekaar” woelwaters: 
’n tweeling (’n seun en ’n dogter) van amper drie en ’n 
seun van amper twee. Sou iemand ons voor 2018 gevra 
het hoeveel kinders ons wil hê, was ons onmiddellike 
antwoord: ses! Deesdae, waar slaap vir ons belangriker 
as ’n vakansie by die see is, bly ons ’n antwoord skuldig ... 

Dit is nie ongewoon om te hoor van my portuurgroep 
se grootouers wat een van vyf, tien of selfs meer kinders 
in ’n gesin was nie, maar vandag vergaap die samele­
wing hulle aan gesinne met meer as drie skoolgaande  
kinders. 

Wat het verander?
Die gemiddelde Afrikaanse jongmens se fokus ná skool is 
beslis nie meer om so gou as moontlik te trou en kinders 
te kry nie. Paartjies wat wel voor 30 trou, gebruik die jare 
in hul 20’s om aan hulle huwelik te skaaf, ’n huis te koop, 
die wêreld te sien en hulle eie professionele doelwitte te 
verwesenlik. Die meeste jong paartjies wil vandag eers 
finansieel lewensvatbaar wees, voordat hulle die groot 
stap tot ouerskap neem. Dit is te verstane.

Met twee ouers wat voltyds werk, moet babas al vroeg 
in dagsorg geplaas word. Ouers kan verwag om maan­
deliks tussen R1 000 en R2 300 per kind vir ’n standaard 
dagsorg of voorskoolsentrum op te dok. Die finansiële 
implikasies van ’n gesin bestaande uit meer kinders is 

’n groot faktor wanneer ouers besluit hoe groot hulle 
gesin gaan wees.

Gesinne met twee kinders
“Ag lekker, nou is julle seker klaar!” was die algemene 
reaksie op die nuus dat ons ’n tweeling van beide geslagte 
verwag. ’n “Pigeon pair” – die sogenaamde pot goud 
van kinders kry. Ons was nooit regtig seker hoe om op 
sulke aanmerkings te reageer nie. Is ouers wat met die 
eerste twee probeerslae kinders van beide geslagte het, 
dan beter of gelukkiger as ander? Beslis nie.

Kinders smag na ’n boetie of ’n sussie van hulle eie ge­
slag – ’n vriend en vertroueling wat lewenslank ’n pad 
saam met hulle kan stap. Met net twee kinders in die 
huis, hoef hulle normaalweg nie ’n kamer te deel nie. Om 
’n kamer te deel, leer kinders respek vir ander en ook 
vir ander se besittings; dit leer hulle om te deel; om in 
spanverband te werk (wanneer die kamer netjies gemaak 
moet word); om verantwoordelikheid vir hulle optrede 
te neem en dit bou ook ’n sterk vriendskap tussen die 
kamermaats. ’n Gesin met net twee kinders is dus nie 
noodwendig die beste gesinsamestelling nie. 

Is drie kinders dan die ideale getal? 
Een om die pa te vervang, een om die ma te vervang en 
een om die volk te bou ... 

Op die oog af is drie ’n baie praktiese getal: Jy hoef nie 
’n nuwe voertuig te koop nie; jy behoort nie te lank 
besig te wees met die betaling van skoolfooie nie en ’n 
standaard, bekostigbare drieslaapkamerhuis is heeltemal 
voldoende vir ’n gesin van vyf. ’n Derde kind het egter 
’n groot impak op ’n gesin: Skielik is daar meer kinders 
as ouers en altyd een kind wat nie persoonlike aandag 

Die uitdagings van verskillende 
gesinsamestellings
Charlotte Fourie1

Klein gesinne, groot gesinne, gesinne met net een kind – elke gesinsamestelling bied sy eie voordele, maar ook 
baie unieke uitdagings. Vanuit persoonlike ervaring en dié van my portuurgroep, som ek hierdie uitdagings 
op: geld, tyd en die onvolmaaktheid van die mens.

by ’n ouer of ’n boetie of sussie kry nie. Vakansies is nóg 
’n uitdaging: Pakkette vir gesinne van vier is algemeen 
beskikbaar en die meeste vakansie-oorde het slaapplek 
vir gesinne van vier – maar nie vyf nie – in een huisie; ’n 
enkeltafel in ’n restaurant is ook nie meer groot genoeg 
vir ’n gesin van vyf nie. 

As onderwyseres het ’n matriekseun met twee broers 
en een suster, op ’n dag vir my gesê: “Juffrou, ’n kind 
moet ’n boetie én ’n sussie hê.” Ek stem saam. Ek het 
ook ’n boetie en ’n sussie, maar my boetie het net twee 
sussies. Die verhouding tussen broer en suster het ’n 
groot impak op ons verhoudings met vriende van die 
teenoorgestelde geslag. In ’n gesin van drie kinders sal 
slegs twee uit die drie hierdie voordeel geniet. ’n Klein 
gesin is dus ook nie die ideaal nie. 

Groot gesinne
Vir gesinne met vier of meer kinders, is dit omtrent ’n 
storie om net by die huis uit te kom, om nie eens te praat 
van die ander hindernisse nie. Jy het permanent hande 
vol kospakkies, skooltasse, leë koeldrankbotteltjies en vuil 
sneesdoekies; jy benodig ’n nuwe, ordentlike wasmasjien 
en tuimeldroër om al die hope wasgoed te was; jy moet ’n 
groter motorhuis aanbou vir die nuwe voertuig (verkies- 
lik ’n Volkswagenbus) om almal op een slag te kan karwei 
en dan benodig ouers natuurlik ’n persoonlike assistent 
om hulle deurlopend te herinner waar die kinders wan­
neer moet wees. Om dan nie eens te praat van die groot 
yskas om al die brood en melk vars te hou nie!

Assistent, yskas, wasmasjien en Volkswagenbus opsy 
gesit, is ouers in groot gesinne dit eens dat hulle grootste 
uitdaging is om in die fisiese en emosionele behoeftes 
van al die kinders te voldoen. Om die balans tussen 
konsekwentheid en regverdigheid te handhaaf (veral 
wanneer dit by dissipline kom), is aansienlik moeiliker 
wanneer jy dubbeld soveel kinders as ouers het.

Met die eise wat deur twee werkende ouers se loopbane 
gestel word, en die behoeftes van ’n huis vol kinders, 
leef ouerpare moontlik dae lank verby mekaar sonder 
’n enkele oomblik van gehaltetyd saam met mekaar. 
Familielede is nie altyd gewillig om so baie kinders op 
te pas sodat ma en pa bietjie alleentyd kan hê nie. ’n 
Groot gesin blyk ook nie altyd die ideaal te wees nie. 

Gesinne met een kind
Hierdie gesinsamestelling lyk baie aanloklik. Min tyd, 
veeleisende loopbane, beperkte finansies en huwelike 

wat eers ná die 30’s gevestig word, is van die belangrikste 
redes hiervoor. Ondanks die ekonomiese voordele en die 
groter kapasiteit van ouers om intensiewe emosionele 
aandag aan die kind te gee én nog tyd oor te hê vir hulle 
eie verhouding, het navorsing ook talle uitdagings in 
hierdie gesinsamestelling blootgelê. 

Daar is bewys dat die gemiddelde enkelkindgesin baie 
minder gesond eet as kinders in groter gesinne, omdat 
die ouers nie kos in groot maat hoef te koop nie en dit 
soms geriefliker (en meer bekostigbaar) is om kitsetes 
vir drie te koop. Enkelkinders het ook minder kontak 
met hul eweknieë voordat hulle skool toe gaan en dit 
het soms swak sosiale vaardighede tot gevolg. Ouers 
van enkelkinders bestee al hul tyd en aandag aan een 
kind, wat oorbeskermende ouers en selfsugtige kinders 
tot gevolg kan hê. Hierdie ouers voel ook meestal dat 
hulle konstant die kind se vermaak moet wees; die kind 
leer dalk nooit om homself besig te hou deur alleenspel 
nie. ’n Gesin met net een kind blyk ook nie die ideaal 
te wees nie. 

Hoe lyk ’n ideale gesin dan?
Klein gesinne, groot gesinne, gesinne met net een kind. 
Saamgestelde gesinne met stiefbroers en -susters, gesin­
ne met aangenome kinders en gesinne met ’n enkelouer 
– elke samestelling het talle unieke uitdagings vir die 
ouers én die kinders. 

Is daar dan nie ’n goue middeweg, ’n ideale gesinsame­
stelling nie?

As die Here die huis nie bou nie, tevergeefs werk 
die wat daaraan bou; as die Here die stad nie 
bewaar nie, tevergeefs waak die wagter. (Ps. 127:1)

Klein gesinne, groot gesinne, gesinne met net een kind 
– as God die gesin beskik, sal dit die ideale gesinsame­
stelling wees. As God die gesin beskik, sal ouers, met sy 
genade, die uitdagings met moed kan aanpak. 

Wat kan ons doen?
Soms, wanneer dit voel of ons nooit ons kinders groot 
gaan kry nie, is die wete dat iemand vir ons gesin bid, 
genoeg om ons deur ’n moeilike dag te kry. Bid vir die 
gesinne in jou gemeente; bid vir die jong ouers wat besig 
is met gesinsbeplanning; bid vir die kinders in klein en 
groot gesinne en bid ook vir die enkelkinders. 
_______________________________________________________________

1	 Charlotte Fourie is tans ’n Wolkskooldosent by die Solidariteit Skoleonder
steuningsentrum (SOS). Vroeër was sy ’n onderwyseres by Hoërskool Linden.

Hierdie agteruitgang is hoofsaaklik deur jongmense 
aangedryf. Twee-en-sestig persent van jongmense tussen 
die ouderdomme 18 tot 24 onderskryf geen godsdiens 
nie. Die getalleopname ten opsigte van die Kerk van 
Engeland (Church of England) was rampspoedig: Die 
verhouding van die bevolking wat hulself as Anglikaans 
beskou, het gedaal van 30 persent in 2000 tot 15 persent 
vandag – met slegs drie persent tussen die ouderdomme 
18 tot 24. In Skotland het kerkbywoning met meer as 
die helfte gedurende die afgelope 30 jaar gedaal.

Soos wat die impak van hierdie opname begin posvat 
het, het die aartsbiskop van Canterbury, Justin Welby, 
’n veelseggende, dog misplaaste stuiwer in die armbeurs 
gegooi. Die kommerwekkende afname onder jong ge­
lowiges het hy voor die deur van die ongelykhede van 
die Britse kapitalistiese stelsel gelê, wat volgens hom 
“ons kinders faal”. Wanneer opgewarmde sosialisme ál 
is wat die kerk jongmense kan bied, is dit geen wonder 
dat hulle in groot getalle die koue skouer op die kerk 
draai nie. Hoe hartverskeurend-ironies dat die beskou­
ings van Adam Smith gekritiseer word deur iemand 
wat die ongeëwenaarde bydrae van kapitalisme tot die 
vooruitgang van die mensdom, ten volle behoort te ver­
staan. Geen ekonomiese stelsel in die geskiedenis van 
die mens het meer gedoen om mense regoor die wêreld 
uit armoede te lig nie. 

Welby behoort ook te weet dat dit kapitalisme was, ge­
bore uit mededingende innovasie en verbruikerskeuse, 
wat Europa ná die Tweede Wêreldoorlog herbou het. 
Die vryheid om persoonlike vooruitgang te inisieer, 
was die saad vir ’n Europese opbloei, gedagtig daaraan 
dat die opoffering van jong Amerikaanse en Europese 
bondgenote hierin ’n bydrae gelewer het. Die boosheid 

en bedrieglikheid van Nazi-Duitsland is uitoorlê, omdat 
goeie mense bereid was om op vreemde bodem hulle 
lewens ter wille van vryheid op te offer. Waarom het 
hulle tot die geveg toegetree? Die rede: Die Geallieer­
des het ’n gemeenskaplike wêreld- en kultuurbeskouing 
gehad. Dit is belangrik om te verstaan dat “kultuur” nie 
bepaal word deur ras of land van herkoms nie. Kultuur 
word bepaal deur die beginsels wat deur elke indiwidu 
in ’n samelewingsverband onderskryf word. Europa se 
kulturele identiteit is nou in die weegskaal.

In sy boek The Strange Death of Europe, gee Douglas Mur­
ray ’n ontnugterende beoordeling van die hedendaagse 
Europa en vra ontstellende vrae oor haar toekoms. 

“Een of ander tyd gaan die verlies aan alle sa
mebindende verhale oor ons verlede én idees 
oor hoe om die hede te hanteer en die toekoms 
tegemoet te gaan, vir ons ’n ernstige probleem 
word,” skryf Murray. “Maar gedurende ’n tyd 
van belangrike samelewingsverandering- en 
omwenteling, blyk die uitkoms noodlottig te 
wees. Die wêreld is op Europa se voorstoep, 
terwyl sy vergeet het wie sy is.” 

Die belangrikste is dat Murray die Christelikheid van 
Europa bevraagteken. Hy verwys na die afwesigheid van 
enige verwysing na die Christendom in die Europese 
Unie se nuwe grondwet (opgestel in 2000), ondanks 
pogings daarvoor deur Pous Johannes Paulus II en sy 
opvolger daarvoor. In stede daarvan is die EU besig 
met ’n mooiskrywery oor “menseregte”, sonder enige 
erkenning aan hulle oorsprong.

Quo Vadis? 
Die filosofiese en spirituele sparteling  
van Europa gedurende 2017 1

Garland Tucker1

Gedurende my afgelope vakansie in Skotland het die Nasionale Sentrum vir Maatskaplike Navorsing ’n be
langrike nuwe opname vrygestel, wat die voortgaande agteruitgang van die Christendom in die Verenigde 
Koninkryk dokumenteer. Die hoofopskrif lui: “Nie-gelowiges nou meer as gelowiges ooit.” 

Murray spoor hierdie identiteitskrisis terug na twee 
ontnugterende gebeurtenisse gedurende die laat negen­
tiende eeu, wat tegelykertyd plaasgevind het. Die eerste 
hiervan was die skrifkritiese benadering tot die Bybel, 
wat in Duitsland posgevat het en met sy verspreiding 
dwarsoor die Weste, die Bybelse grondslag van die 
Westerse Christendom ondermyn het. Die tweede was 
die ontwikkeling van Charles Darwin se evolusieteorie. 
Waar dit voorheen ’n fundamentele geloof was dat ’n 
goddelike, ontsagwekkende plan die ganse beskawing 
beskik het, is daar skielik aanvaar dat die wetenskap – en 
nie geloof nie – al die wysheid in pag het.

Dit is nie moeilik om die gestaltenis hiervan raak te sien 
nie. In Skotland is die landskap besaai met pragtige ou 
kerke wat vervalle geraak het, of “herwin” is om een of 
ander wêreldse doel te dien. Skaars het ek die Koninklike 
Myl2 in Edinburg betree, of ek is in aanblik van ’n indruk­
wekkende klipkerk wat nou as ’n “besoekersinligting­
sentrum” gebruik word. Verder padlangs was ’n aantal 
ewe aanskoulike kerke te koop aangebied en verskeie 
wat as kleinhandelsondernemings diens moes doen. 
Net die St. Giles-katedraal het oorgebly – maar as ’n tipe 
van museum vir die ryk Skotse godsdiensgeskiedenis; 
’n geskiedenis wat bygedra het tot die ontwikkeling van 
die rewolusionêre idees van moderne demokrasie en 
vryemarkkapitalisme. Ongelukkig word die wêreldver­
anderende idees wat uit die Skotse Verligting gebore is, 
skaars in hulle eie land erken. 

Die verlies van haar ontstaansgeskiedenis sou ’n ernstig 
genoeg uitdaging vir Europa wees. Die feit dat dit ge­
paard gaan met ’n enorme toestroming van immigrante, 
laat ’n baie ernstiger vraag ontstaan of die Europese 
beskawing nog sal kan voortbestaan. 

In die eerste plek het die miljoene immigrante wat Euro­
pa gedurende die laaste vyf jaar binnegestroom het, die 
samelewingsdinamika reeds verander. In kombinasie 
met die huidige geboorteaanwas met betrekking tot 
inheemse en nie-inheemse inwoners, gaan die impak 
groter word soos die tyd aanstap. Tweedens is daar min 
aanduiding dat hierdie immigrante bereid is om met 
die Westerse beskawing te assimileer en grondliggende 
waardes hulle eie te maak. In die derde plek is daar ook 
min aanduiding dat die liberale demokrasieë in Wes-
Europa die wil het of dit in die oog het om assimilasie 
as voorvereiste te stel.

Die dood van Europa is inderdaad “vreemd”: Die gevolg 
van noodlottige verwonding wat deur goedbedoelde 
regerings self toegedien is – regerings wat ongelukkig 
die filosofiese en geestelike gespartel van hulle eie mense 
weerspieël het.
________________________________________________________________

1	 Konserwatiewe Amerikaanse denker en skrywer van The High Tide of 
American Conservatism.

2	 Met vergunning vertaal deur Charlotte Möller. Oorspronklike artikel: http://
bit.ly/3pJqeYe

3	 ’n Koninklike roete van ongeveer 1,81km wat die kasteel van Edinburg 
verbind met die paleis van Holyroodhuis.

LIG IN DUISTERNIS

AMPTELIK

BESTEK VIR BYBELKENNISEKSAMEN 2021

Graad Ou Testament Nuwe Testament Handboek

Graad 4 Génesis 37, 39-40 (20) Matthéüs 11 (20) Les 1-9 (10)

Graad 5 Génesis 41-43 (20) Lukas 7 (20) Les 1-9 (10)

Graad 6 Rigters 13-16 (20) Handelinge 11-12 (20) Les 1-9 (10)

Graad 7 2 Samuel 1-3 (35) 1 Korinthiërs 14-15 (35) Les 1-9 (30)

Graad 8 Esra 1, 3-5 (35) Galásiërs 1-3 (35) Les 1-9 (30)

Graad 9 Miga 1-5 (35) Markus 1-3 (35) Les 1-9 (30)

Graad 10 Prediker 5-9 (35) Handelinge 1-3 (35) Les 1-9 (30)

Graad 11 Daniël 1-4 (35) Openbaring 6-11(35) Les 1-9 (30)

Belydende Klaagliedere 1-4 (35) Handelinge 14-16 (35) HK v/a 1-23 (30)

Aan die begin van jou huwelik is jy vol moed. Om 
kinders te kry, word as vanselfsprekend aanvaar. Ná ’n 
paar jaar van geen sukses begin jy wonder: Wat is fout 
met my? Ná vyf jaar wil almal weet: “Wanneer kom die 
kinders?” min wetend van die worsteling waarmee jy 
elke dag saamleef. Rondom 10 jaar leer jy om daarmee 
saam te leef en naderhand is jy maar net eerlik en sê: 
“Ag, ons sukkel maar. Dit is nie vir almal ewe maklik 
nie.” Teen jaar 15 is jy al redelik immuun teen die vrae, 
maar teen dié tyd wil die geloofstryd sy tol begin eis.

Jy lees Génesis 1:28: En God het hulle geseën, 
en God het vir hulle gesê: Wees vrugbaar en ver-
meerder en vul die aarde ... en jy wonder wat jou 
doel op aarde is as jy nie kan vermeerder nie. 

Jy lees van die verbond wat die Here met Abraham ge­
sluit het en die belofte van ’n nageslag en jy wonder of 
jy dan uitgesluit is van hierdie verbond. Jy wonder selfs 
of jy dan so erg gesondig het dat die Here jou nie met 
kinders wil seën nie. 

Asof die vrae van mense en jou eie geloofstryd nie erg 
genoeg is nie, worstel jy verder met vrae soos: Moet ons 
vir mediese behandeling gaan of sal God dit nou maar 
net op sy tyd laat gebeur? Wanneer jy dan wel besluit 
om mediese behandeling te kry en die een ná die ander 
in vitro-inplanting misluk, dan begin selfs opsies soos 
skenkereierselle/sperm of skenkerembrio’s ’n versoeking 
raak. Dan is daar ook nog die opsie van aanneming wat 
met sy eie stel vrae en uitdagings kom.

Deur die genade van die Vader, kon ons deur hierdie 
stryd vashou aan die verlossingsboodskap van Jesus 
Christus en is ons telkemale deur die Heilige Gees 

getroos. Lukas 1:37 Want geen ding sal by God onmoont-
lik wees nie. Met hierdie troos trotseer ons die vierde 
in vitro-behandeling. Die Here gebruik Godvresende 
medici as instrumente in sy hand om sekerlik een van 
die grootste wonderwerke te laat gebeur: ’n swangerskap! 

Ná 16 jaar word gebede verhoor en seën die Here ons 
met sekerlik een van die grootste aardse geskenke: die 
geboorte van ’n kind. Wat ’n besonderse voorreg om 
haar op 20 Desember 2020 te doop as Anna Sophia 
Schütte met die noemnaam Hanna. Ons kon nie anders 
as om met Samuel se ma, Hanna, wat ook vir jare tot 
God gebid het vir ’n kind, te identifiseer nie. Daarom 
is dit vir ons ’n groot voorreg om ons dogtertjie Hanna 
te noem. Haar naam is ’n konstante herinnering aan 
waar sy vandaan kom en die wonderwerk wat sy as 
geskenk van God is.

Een ding is seker en dit is dat ons die enigste, lewende 
Here aanbid. Hy is die Almagtige wat steeds in ons dae 
wonderwerke laat gebeur. Wat ’n voorreg is dit nie dat 
Hy ’n kind(ers) aan ons toevertrou en ons seën. 

Dit is ook een van die grootste verantwoor-
delikhede wat op ons geplaas word. Ons word 
vertrou met ’n kind wat ons in die weë van die 
Here moet grootmaak. 

Mag ons nooit ons doopbelofte vergeet nie. Ons pleit 
by die Heilige Gees om insig, wysheid en Skrifgetroue 
koersvastheid sodat ons hierdie verbondskind tot sy eer 
kan grootmaak.

Ons pleit ook by elke ouer om nie hul kinders net as 
vanselfsprekend te aanvaar nie. Besef die wondergawe en 

Een kind is ook ’n seën
Gerhard en Anita Schütte

Vir ’n pasgetroude egpaar is dit die volgende 
logiese stap om met ’n gesin te begin. Hierdie 
voorreg is egter nie vir almal ewe maklik nie en vir 
sommige is dit glad nie beskore nie. Hoe hanteer ’n 
mens die stryd van onvrugbaarheid en al die vrae 
wat daarmee saam kom?

seën wat jy van God ontvang het. Weet dat ons eendag 
voor sy troon gaan staan en aan Hom rekenskap gaan 
gee. U wat dalk nie geseën is met kinders nie, staan sterk 
in die geloof en vind vrede en berusting in die Here 
se wil. Waardeer al die ander seëninge wat ons ook so 
onverdiend uit sy hand ontvang.

Soos oorwinnaars stap ons uit die stryd met die wete dat 
die Here elke wedergebore Christen seën. Alle Christene 
is ingesluit by sy verbond. Vir party gee hy baie kinders, 
vir ander gee hy net een en vir ander geen. Kom ons tel 
ons seëninge. Een ding is egter seker: Een kind is ook 
’n seën! LIG IN DUISTERNIS

AMPTELIK

LEGITIMASIE 2021

Prop. Jaques Pierre Boonzaier
Geboortedatum:	 25 Januarie 1982
Matrikuleer:	 2000
Huwelikstatus:	 ’n Wonderlike 18 jaar getroud met 

Mientjie Boonzaier met twee seuns 
saam, MJ en Gerhard.

Woonadres:	 G208 Rooibokkop Marble Hall
Selfoonnommer:	 073 423 8312
E-posadres:	 boonzaierjp@gmail.com

Prop. Lourens Johannes du Preez
Geboortedatum:	 6 Februarie 1991
Opleiding ontvang:	Matrikuleer in 2009. Voltooi BA 

Antieke Tale en Tekstudie aan die 
NWU (2017). Voltooi BTh aan die AP 
Akademie (2020). Tans ingeskryf vir 
meestersgraad in teologie by George 
Whitefield College (Kaapstad).

Huwelikstatus:	 Getroud met Marica du Preez met drie 
kinders; Hannes, Naudé en Zella-Mari.

Woonadres:	 2 Monte Carlo, Boardwalk Manor,  
Faerie Glen Pretoria

Selfoonnommer:	 071 441 6021
E-posadres:	 lourens.dupreez@apk.co.za

Prop. Theunis Christoffel van der Merwe (Theuns)
Geboortedatum:	 25 Mei 1993
Opleiding ontvang:	Matrikuleer in 2011. Voltooi die grade 

BA (2016) en BTh (2020) aan die AP 
Akademie. 

Huwelikstatus:	 Getroud met Maryke van der Merwe.
Woonadres:	 98 Analees Straat, La Montagne 

Pretoria
Selfoonnommer:	 079 556 0309
E-posadres:	 tcvandermerwe86@gmail.com

God het dit beskik dat die aarde deur baie mense 
bewoon word
Nadat God Adam en Eva geskape het, seën Hy hulle en 
gee aan hulle die opdrag om voort te plant en te ver­
meerder (vgl. Gén. 1:28a). Tim Challies1 skryf dat die 
Bybel vier doeleindes gee waarom kinders verwek word. 
In die eerste plek verwek ons kinders om aan God se 
opdrag gehoorsaam te wees. Ons gehoorsaamheid het tot 
gevolg dat God deur ’n groterwordende wêreldbevolking, 
wat sy beelddraers is, verheerlik word. Tweedens verwek 
ons kinders om seën te ervaar. Gehoorsaamheid aan God 
se opdragte het ’n vreugde- en vredevolle Christenlewe 
tot gevolg. In die derde plek verwek ons kinders om 
daardeur volgelinge van Christus en verkondigers van 
sy evangelie groot te maak. Laastens verwek ons kinders 
om daardeur ’n dieper kennis rakende God te verkry. 
Christene staan in ’n Vader-kind-verhouding tot God 
en die ouer-kind-verhouding gee ons beter insig in die 
verhouding met ons hemelse Vader. Ouerskap slyp ons 
langsamerhand om meer en meer ’n aardse beeld van 
ons hemelse Vader aan ander te vergestalt. 

Die sondeval verwring God se voortplantingsopdrag
Die gevolg van die sondeval het ’n geheel-verdorwe 
mensheid tot gevolg gehad (vgl. Rom. 3:12). Tensy ver­
nuwe deur die genadige werking van die Heilige Gees, 
sou mense voortaan nét ter wille van hul eie behaaglik­
heid en genot lewe (vgl. Rom. 1:28-31). Wanneer kin­
ders buite die eg verwek word, word sodanige kinders 
dikwels as ongewens beskou aangesien dit mense se 
selfgesentreerde behaaglikheid en genot in die wiele 
ry. Die mediese wetenskap, wat veronderstel is om álle 
lewe te beskerm, word dan op veral twee maniere in­
gespan om van die ongewenste lewens ontslae te raak. 
Die “morning-after pill” bevat die vroulike hormoon 
progesteroon, wat ná toediening die baarmoederwand 
sodanig verander dat die bevrugte ovum nie suksesvol 
kan inplant nie. Hierdie ingryping veroorsaak die dood 
van die bevrugte ovum. Die intra-uteriene apparaat of 
“loop”, is nog ’n manier om te verhoed dat ’n bevrugte 

ovum in die baarmoeder ingeplant word. Medici beweer 
gou dat daar nog nie sprake van lewe is alvorens inplan­
ting plaasgevind het nie. Nuwe lewe begin egter reeds 
van die oomblik van bevrugting af (voor inplanting).2

Die sondeval verbreek die onskendbaarheid van 
menslike lewe
Die gevolg van die sondeval het ook die onskendbaar­
heid van menslike lewe in gedrang gebring. Pro-aborsie 
aktiviste in die VSA beweer dat die Bybel nie die woord 
aborsie bevat nie en daarom geen voorskrifte daaroor 
het nie.3 Weliswaar kom die woord nie in die Bybel voor 
nie, maar die Bybel verklaar deurentyd dat God lewe na 
sy beeld skenk (vgl. Gén. 1:26) en dat Hy daarom die 
beskerming van menslike lewe, vanaf bevrugting tot 
aan die einde daarvan, eis. Suid-Afrikaanse vroue mag 
sedert Februarie 19974 ’n aborsie ondergaan, indien 
die swangerskap nie die 13 weke stadium oorskry nie. 
Aborsie is verder wettig vir swangerskappe tussen 13 en 
20 weke in die volgende gevalle: Waar die ma se liggaam­
like of geestelike gesondheid in gedrang is; wanneer die 
baba ernstige liggaamlike of geestelike verminking in die 
gesig staar; waar die ma swanger is weens bloedskande of 
verkragting; wanneer die ma meen dat haar ekonomiese 
of sosiale situasie voldoende rede is om die swangerskap 
te beëindig. Die middel misoprostol5 word nou gereeld 
voorgeskryf om ’n miskraam te inisieer. Dit veroorsaak 
sametrekkings van die baarmoeder wat daartoe lei dat 
die embrio (ingeplante ovum) met plasenta afgedryf 
word; dus ’n onvolledige aborsie. Hospitaalopname is 
hierna dringend nodig om te verhoed dat die vrou weens 
oormatige bloeding sterf.

Aborsie maai onder ongewenste, ongebore kinders
In sy boek Abortion, Euthanasia and End-of-Life Medical 
Issues6, gebruik Wayne Grudem die term “aborsie” om te 
verwys na “enige daad wat doelbewus ’n ongebore kind 
se dood en die verwydering daarvan uit die baarmoeder, 
tot gevolg het”. Hy skryf dat 1 miljoen ongebore kinders 
jaarliks in die VSA hulle lewens weens aborsie verloor.

Is ’n ongewenste  
kind ook tot seën?
Charlotte Möller

Pro-aborsie aktiviste ontken gereeld die mensheid van 
’n ongebore kind, om daarmee hulle aandadigheid aan 
die moord op ongewenste kinders te ontduik. Grudem 
noem die volgende argumente wat byvoorbeeld in hierdie 
verband geopper word:

•	 ’n Ongebore kind met geboortedefekte moet 
nie lewe nie, sodat die ouers én die kind van 
toekomstige swaarkry gevrywaar kan word
Sou ons egter só ’n kind ná geboorte steeds dood­
maak? Indien ons vas glo dat ’n ongebore kind reeds 
van die oomblik van bevrugting af waarlik mens is, 
behoort die feit dat hy of sy nog nie gebore is nie, 
nie ons belydenis aangaande menswees te verander 
nie. Dit is ook so dat voorgeboortelike diagnoses van 
geboortedefekte verkeerd kan wees. Baie geboorte­
defekte kan ook gering wees, met geen noemens­
waardige invloed op die kind se lewe nie. Wanneer 
geboortedefekte wel ’n beduidende invloed op die 
kind en ouers se lewens het, moet Christene aange­
moedig word om op God se plan vir hulle lewens te 
vertrou (vgl. Ex. 4:11; Joh. 9:2-3). 

•	 Kinders verwek gedurende verkragting of bloed-
skande hoef nie te lewe nie, aangesien hulle nie 
beplan is nie
Soos by die vorige argument, kom ons voor dieselfde 
vraag te staan: Sal ons dit goeddink om ’n kind, verwek 
gedurende verkragting of bloedskande, ná geboorte 
dood te maak? Só ’n kind verloor nie die reg op lewe 
as gevolg van die omstandighede van sy bevrugting 
nie. Die verkragting of bloedskande wat plaasgevind 
het, is nie die skuld van die kind nie en daarom mag 
die kind nie doodgemaak word vir iemand anders se 
oortreding nie (vgl. Deut. 24:16; Eség. 18:20).

Wayne Grudem skryf verder dat Dianne Irving, bioche­
mikus, bioloog en professor aan die Universiteit van 
Georgetown, dit ook duidelik maak dat die oomblik van 
bevrugting die begin van ’n nuwe mens is. Sou daar nog 
twyfel oor die mensheid van ’n ongebore kind bestaan, 
kan ons maar net die ultraklankbeelde van ongebore 
kinders bestudeer. Die ooreenkoms met die kinders ná 
hulle geboorte is so groot, dat ouers en grootouers dik­
wels hierdie ultraklankbeelde van die ongebore kinders 
met magnete teen hulle yskaste aanbring, aldus Grudem.
 
God is die Skepper en Onderhouer van die mens se lewe 
(vgl. NGB art. 13) en die mens is die kroon van sy skep­
ping, want net die mens is “na God se beeld” geskape 

(vgl. Gén. 1:27). ’n Swanger vrou weet instinktief dat ’n 
“mens” besig is om in haar te groei – ’n beelddraer van 
God, wat nie doodgemaak mag word nie! God verbied 
geheel en al die moord op mense in die Ou en die Nuwe 
Testament (vgl. Gén. 4:8-12; 9:6; Ex. 20:13; Rom. 1:29; 
13:9; 1 Tim. 1:9; Jak. 2:11; 4:2; 1 Joh. 3:12, 15; Openb. 
9:21; 16:6; 18:24; 21:8; 22:15).

Die stigter van Westerse Teologie, Tertullianus (160 n.C.), 
het kaalkop verklaar dat die ongebore fetus ’n mens is en 
dat iemand wat ’n ongebore kind doodmaak, dieselfde 
aangedoen moet word.7 

Dit gebeur soms dat aborsie plaasvind ter wille van die 
behoud van die ma se lewe, byvoorbeeld die verwyde­
ring van ’n ongebore kind uit die liggaam van die ma 
gedurende ’n buisswangerskap. In dergelike gevalle is 
aborsie eties regverdigbaar.

Die Christensiening: ’n ongewenste kind is altyd 
tot seën
JM Boon skryf dat die Here kinders roep en aan hulle 
’n lewenstaak verbind reeds voor hulle bevrugting (vgl. 
Jes. 49:1; Jer. 1:5); Hy beskik ook oor swangerskap (vgl. 
Rut 4:13).8

 
Ons glo en bely dat God se genadeverbond met Abra­
ham ons én ons kinders insluit (vgl. doopformulier). 
Dit verseker ons daarvan dat God die Vader ons én ons 
kinders as sy kinders aanneem; dat ons én ons kinders 
se sondes deur die bloed van Jesus Christus afgewas 
is; dat ons én ons kinders daagliks deur die genadige 
werking van die Heilige Gees vernuwe word. God het 
Hom verbind om ons God te wees en ons te seën. Die­
selfde seën kom ons kinders toe. Daarom glo ons dat ’n 
ongewenste kind, hetsy deur verwekking buite God se 
voorskrifte vir die huwelik of weens liggaamlike gebrek, 
ook hierdie seën ontvang. ’n Downsindroom-kind of ’n 
kind met enige ander liggaamsgebrek of ’n kind verwek 
buite die eg, kan steeds die heerlikheid en genade van 
God deur sy of haar lewe verkondig.

_______________________________________________________________

1	 https://bit.ly/3j7Zgan

2	 http://bit.ly/2YzQgRF

3	 http://bit.ly/3j8bAaq

4	 http://bit.ly/2LbXngh

5	 http://bit.ly/36ALYhl

6	 Grudem, W. 2020. What the Bible says about Abortion, Euthanasia, and 
End-of-Life Medical Issues. Crossway: Wheaton, Illinois.

7	 http://bit.ly/3rfP9mI

8	 http://bit.ly/2YzQgRF

LIG IN DUISTERNIS

BYBELWOORDBLOK: ’N RAAISEL BINNE ’N RAAISEL
Die uitdagings vir die gesin: Efésiërs 5:1-6:9

OPLOSSING VIR GEDEELTE A: KODEWOORDE
Soek met behulp van die leidrade die EERSTE letter van elke antwoord. Skryf dit 
in die onderstaande tabel en verkry die numeriese waardes van die kode om die res 
van die woorde te kan ontsyfer:

Teksverwysing Leidraad Antwoord Waarde

Efés. 5:33 Apart, afgesonder ??? = 6
Efés. 5:29 Vertroetel, versorg ??? = 3
Efés. 5:29 Voed & koester dít ??? = 14
Efés. 5:27 Smet, vuil kol ??? = 2

1	 Naslaanbron: Die Bybellenium. Eenvolumekommentaar. Christelike Uitgewersmaatskappy. Eerste uitgawe 
1999, ISBN 1-86829-317-3.

OPLOSSING VIR GEDEELTE B: 
VIERKANT-UITDAGING
Voltooi die vierkant volgens 
Sudoku-beginsels, met die volgende 
voorwaarde:

•	 Die twee rye diagonale witblokkies 
moet die nege letters van die 
versteekte woord bevat.

•	 Slegs vyf van die letters word in 
die 9x9-vierkant aangetoon.Vind 
die ander vier uitstaande letters 
in Psalm 19:6 om die vierkant te 
kan voltooi.

Naaste en naasteliefde
Mariana Cloete (AP Kerk Pretoria-Oos) skryf:
Ek het die lesersbrief oor die naaste en naasteliefde (Die Boodskapper, Nov. 2020) met verbasing gelees. Ek 
het nie gedink ’n mens kry so ’n vreemde standpunt onder gereformeerde kerklidmate nie.

Die briefskrywer verwys na Levítikus 19:16, 17, maar 
hy verwyder vers 34 van dieselfde hoofstuk gerief­
likheidshalwe uit sy Bybel: Die vreemdeling wat by 
julle vertoef, moet vir julle wees soos ’n kind van die 
land wat onder julle is. En jy moet hom liefhê soos 
jouself, want julle was vreemdelinge in Egipteland. Ek 
is die Here julle God. Jesus het bevestig dat ons nie 
die voorwerpe van ons naasteliefde moet beperk net 
tot dié mense wat ons terug liefhet nie: Maar Ek sê 
vir julle: Julle moet jul vyande liefhê; seën die wat vir 
julle vervloek, doen goed aan die wat vir julle haat, en 
bid vir die wat julle beledig en julle vervolg ... Want 
as julle liefhet die wat vir julle liefhet, watter loon 
het julle? Doen die tollenaars nie ook dieselfde nie? 
(Mt. 5:44, 46). Die Suid-Afrikaanse Sataniese Kerk 
fokus op die nege “Sataniese Stellings” geskryf deur 
Anton LaVey, Amerikaanse okkultis en stigter van 
die Kerk van Satan. Die “kernwaardes” daarvan sluit 
in om “goedheid en guns te bewys net aan diegene 
wat dit verdien en dit nie op ondankbare mense te 
vermors nie”. Soos wie wil ons lyk: soos Jesus of soos 
Anton LaVey en sy kerk van Satan?

Om al die mense langs my lewenspad as my naaste 
te beskou, beteken nie dat ek blind word vir die feit 
dat sommige van hulle my vyande – en God se vy­
ande – is nie. Jesus het nie gesê ons mag niemand 
as ons vyand beskou nie. Hy het wel gesê ons moet 
ons vyande ook liefhê.

Die Bybel leer dat net mede-Christene voorwerpe 
van ons broederliefde moet wees, maar dat die mense 
langs ons lewenspad voorwerpe van ons naaste­
liefde moet wees. Om die nie-Christene langs my 

lewenspad as my naaste te beskou en lief te hê, kan 
nie tot sinkretisme aanleiding gee nie. Dit is wanneer 
ek nie-Christene as my broeders/susters begin be­
skou, dat die probleem van sinkretisme kop uitsteek.

Persoonlik dink ek dat ’n verkeerde verstaan van 
wat naasteliefde is en behels, ten gronde lê van die 
probleem oor wie my naaste is. God het sondaar­
mense lief, maar Hy haat nog steeds die sonde wat 
hierdie voorwerpe van sy liefde doen – en Hy is 
ons voorbeeld en rolmodel. Jesus het die vrou wat 
op owerspel betrap is nie veroordeel nie, maar Hy 
het steeds hierdie uitspraak van Hom opgevolg met: 
Gaan heen en sondig nie meer nie (Joh. 8:11). Hy het 
dus nog steeds ’n probleem gehad met dit wat sy 
gedoen het, dit in soveel woorde sonde genoem en 
haar aangesê om op te hou daarmee. Net so moet ons 
die bose dinge wat mense doen, bestry. Daar mag 
egter nie ’n sweempie van haat – of selfs net wrewel 
– jeens die mense wat die bose dade pleeg, by ons 
gevind word nie. En dit is nie maklik nie! Dit is om 
die waarheid te sê menslik onmoontlik, maar God 
self gee aan sy kinders die krag daartoe.

Die weiering om al die mense langs my lewenspad 
as my naaste lief te hê, spreek ten slotte van eie­
geregtigheid. Dit wys dat ek dink ek is darem nie 
heeltemal so sleg soos sommige ander mense nie. 
Dit is so dat ons belewenisse het van mense wat ons 
baie lelik behandel het, maar ons is te sondeverblind 
om te besef dat ons God nog baie leliker behandel as 
wat ander mense ons behandel. En tog het God ons 
lief. Tog vergewe Hy ons. Wat ’n navolgenswaardige 
voorbeeld!

BRIEWE

Francois Fénélon: 
“As jy my sou vra watter enkele kwalifikasie iemand moet hê wat kinders grootmaak, sal ek sê: Geduld. Geduld 
met hulle buie, geduld met hulle gebrekkige begrip, geduld met hulle vordering. Veral geduld om te luister, 
te luister hoe hulle met sukkelende woorde (wanneer jy op jou haastigste is) iets van hulle mensword vir jou 
probeer verwoord. Luister dan. Jy sal nooit later jammer wees nie. 

VERRUIM JOU BREIN 

2020 ... Die jaar wat die wêreld laat stilstaan het!
Fralize van der Hoven (Graad 10, AP Kerk Potgietersrus) skryf: 
Ek het baie uitgesien om my Gr. 9-jaar te begin en 2020 sou my uitblinkjaar wees en so was daardie eerste 
paar maande ook gewees.

Op 15 Maart spreek president Ramaphosa egter die 
land toe en sê kinders gaan twee dae vroeër met va­
kansie en die groot grendeltyd begin. 

Maskers, sosiale distansiëring, ontsmettingsmiddels 
en “bly tuis”, word ons nuwe normaal. Die pandemie 
het nagevolge op verskeie gebiede gehad, so ook op 
ons godsdiens. 

Vir so baie maande mag ons nêrens heen gegaan 
het nie, insluitend kerk en verbondsonderrig toe. 
Dit het my diep geraak, want vir 15 jaar lank het ek 
die gewoonte gehad om Sondae kerk toe te gaan en 
skielik mag ek dit nie meer doen nie. ’n Mens mis dit 
om Sondae kerk toe te gaan en in die gemeenskap 
van gelowiges te sit en saam met hulle die Heer te 
loof en aanbid. 

Tegnologie is deur ons kerke ingespan en so kon ons 
elke Sondag ’n nuwe preek van ’n dominee in die AP 
kerkverband ontvang. Ek en my gesin het ywerig 
daarna geluister, maar ons het steeds die erediens­
ervaring gemis. Dit was ook ’n groot verandering 
ten opsigte van die verbondsonderrig, wat nou ook 
digitaal aangebied is. Dankie tog vir tegnologie! 

Dit het my laat wonder of ons nie ’n bietjie meer 
tegnologie in die kerk moet inbring nie en aangesien 
ek deel is van die nuwe geslag wat baie aangewese is 
op en vertroud is met tegnologie, kan die AP kerk­
verband op my en ander AP kerkjeug se knoppies 

druk om voorstelle en idees te laat implementeer 
en so ons jeug betrokke te kry en te hou in hierdie 
vreemde tye en vir die toekoms.

My rol as die oudste kind was en is om op almal 
rondom my ŉ positiewe invloed te hê deur my bly­
moedigheid en aanmoediging en om op soveel as 
moontlik sosiale platvorms die boodskap van geloof, 
hoop en liefde te versprei.

Ek moet verder ook aan my sussie leiding gee en 
ondersteuning bied aan almal wat naby my is en ook 
aan hulle wat 1,5 meter weg moet staan. 

Tydens die grendeltydperk het my ma ’n belangrike 
vraag aan my gevra: Wat kon sy doen om my te help 
om deur hierdie ongewone omstandighede te kom? 
Kyk, my ma is fantasties, maar sy kon nie COVID-19 
net laat verdwyn nie en sy kon nie die skool weer 
oopmaak nie ... So, wat was my antwoord aan haar? 

Ek het gevra dat sy partykeer, wanneer dit lyk asof ek 
wil moed opgee, my met ’n paar bemoedigende woor­
de moet vertroos. Dit was van onskatbare waarde.

Wat ons beslis moet doen, is om elke dag op God 
se plan vir ons lewens te vertrou. Soos dit in Jeremia 
29:11 geskryf staan: Ek weet wat Ek vir julle beplan, 
sê die Here: Ek beplan voorspoed en nie teenspoed 
nie; ek wil vir julle ’n toekoms gee, ’n verwagting 
(1983-vertaling).

BRIEWE

Het jy geweet ons publikasies kan ook aanlyn bestel word?
Gaan loer gerus by www.apk.co.za/boekwinkel/

KEMPTON PARK

Bevestiging van emeritus-leraar  
dr. Theunis Snyman
2020 was ’n baie deurmekaar jaar. Voor ons 
vir dr. Theunis kon beroep, kom die inperking. 
Ons bied hom toe ’n tussentydse kontrak aan 
om gemeentewerk te doen totdat ons hom 
kan beroep. As gevolg van die inperking, kon 
hulle nie van Vanderbijlpark af trek nie. Alle 
papierwerk is gedoen. Toe die grasietydperk 
kom dat mense kan verhuis, trek dr. Theunis 
en sy gade, Stella, op Donderdag 4 Junie na 
Kempton Park. Ons was baie opgewonde. 
Ongelukkig sterf Stella op 11 Junie, presies ’n 
week nadat hulle ingetrek het. Dit was vir almal 
’n groot skok en ’n baie hartseer tyd. Ons kon 
hom egter eers op Sondag 4 Oktober beroep. Hy word met ’n volstrekte meerderheid beroep, want 
in die tyd wat hy hier by ons betrokke was, het almal lief geword vir hom. 

Op Sondag 25 Oktober is hy deur ds. Piet du Preez as leraar in ons gemeente bevestig. Ds. Marius 
Hartzenberg het as voorsitter van die Ring van Benoni ook die bevestiging bygewoon. Dit was die 
vyfde keer dat ds. Piet vir dr. Theunis in ’n gemeente bevestig het. Dr. Theunis, ds. Piet en ds. Marius 
kom vanaf studentdae ’n lang pad saam. Dit was vir ons ’n heuglike dag om weer ons eie leraar te 
hê. Ons kon as gevolg van COVID-19 nie vir dr. Theunis ’n onthaal vir sy ontvangs hou nie, maar 
ons sorg goed vir hom. Ons dank die Vader dat hy na baie gebede vir ’n eie leraar, vir dr. Theunis 
na ons gestuur het. Mag die Here hom met goeie gesondheid seën, sodat hy nog vir baie jare die 
Woord aan ons kan verkondig.

Marietjie Snyman

ALBERTINA

Doop
Op 27 Desember 2020 is klein Lilly Beatrix van der 
Vyver in die AP Kerk Albertinia gedoop. Ds. Dewald 
Cronje het die doopplegtigheid waargeneem. 

Dit was ’n pragtige geleentheid. Baie geluk aan die 
ouers Andries en Tanya van der Vyver en ook die 
grootouers, oupa en ouma Van der Vyver en ook 
oupa en ouma Theron.

Mag Lilly opgroei in die Woord van die Here en 
elke dag ’n pragtige blom in sy tuin wees.

Ingestuur
Lilly Beatrix saam met haar ouers en ds. Dewald Cronje

Ds. Marius Hartzenberg, dr. Theunis Snyman en ds. Piet du Preez

A P  K E R K D A S S EA P  K E R K D A S S E

IS JOU REKENAAR BEGROTING  
BEPERK WEENS COVID-19? 

Ons verkoop opgeknapte (refurbished) rekenaars,  
skootrekenaars en bedieners. Alle opgeknapte rekenaars  

het ’n een jaar waarborg. Ons koerier landswyd! 

Kontak Pieter by 083 214 3521 of pieter@activepc.co.za

BALLITO
Luukse netjiese toegeruste 3 slaapkamerwoonstel.  

Loopafstand van die strand. Pragtige see-uitsig.  
Motorhuis en onderafdak parkering in 

sekuriteitskompleks. Billike tariewe. Linne ingesluit.

Kontak Dina 012-662 5689 / 083 285 4738

OORNAG TE BLOEMFONTEIN
Selfsorg oornagkamers elk met:

minikombuis en –badkamer, lugreëling, TV, braai- en 
vriesgeriewe, veilige onderdak parkering

Slaap 1–4 en 1-5. Naby N1

Skakel Belie by 051 433 2635 of 072 342 7530

DOONSIDE (2 km van Toti)
Shangrila: Seefront, 2 + 3 slaapkamers; sommige DSTV.  

Onderdak parkering. Braaiplek, winkel, wassery. 
Superwaarde.

082 821 2601 / 012 006 1064 
www.shangrilaholidayflats.co.za

WOW!! Vakansiewoonstel te huur!!
Luukse selfsorg, ruim, vakansiewoonstel (Doonside naby 

Winkelspruit) teen strand (70 m). Pragtige see-uitsig. 
3 Slaapkamers, 2¼ badkamers, veilige sekuriteitsbeheerde 
parkering onder die gebou. Naby groot winkelsentrums. 

Billike tariewe, ook buite seisoen.

Kontak: Petro 082 412 0999 / 082 550 3385

Hartenbos Woonstel
Puik selfsorg woonstel. Stap na strand
Skottel TV. Onderdak braai op patio

Slaap 1-6. Baie gewild. Beste tarief heel jaar

Kontak: 044 695 0219 / 082 641 4092

Selfsorg akkommodasie met: 

Saal, herberg, kothuise en 
kamp staanplekke. 

NUUT: 4x4 baan, bergfiets/wandelroetes. 

Ideaal geleë op die N11, 3 ure vanaf  Pretoria.

Skakel Theuns Snyman by 079 274 7978

MIDWAY VERSORGINGSENTRUM
Kwaliteit sorg vir Alzheimers en Demensie-pasiënte

Kontak: Sharon Jansen van Rensburg 
082 441 6840 • midwaycare@mweb.co.za

www.midwaycare.co.za • Faks: 086 689 8892
Posbus 11467, TIEGERPOORT, 0056

28  DIE BOODSKAPPER



LEONARDVILLE

Nuus uit Leonardville
Soos enige van die ander kerke/gemeentes in ons kerkverband, het hierdie gemeente natuurlik ook 
gebuk gegaan onder allerlei stremminge wat meegebring is deur die wêreldwye p(l)andemie ... Maar, 
getrou aan die aard van geharde Duits-Westers, het ons ons nie laat onderkry nie! Natuurlik moes 
aanpassings gemaak word en dinge op 'n ander manier gedoen word. Ons bewegings was vir tye 
ook ernstig ingeperk en ons erediens-getalle tot op die been gesny.

In hierdie tyd is begin om, in aansluiting by die reeds bestaande gebruik van e-posse waarmee 
Skrifoordenkings weekliks uitgestuur is, ook elke Sondag se oordenking uit te stuur. Ons bediening 
het byna verdubbel! Pleks dat lidmate by ’n preekpunt net twee boodskappe per maand (direk in ’n 
normale erediens) kry, is die alternatiewe Sondae se boodskappe met Whatsapp uitgestuur. Hoewel 
ons eredienste by tye ingeperk is, kon ons normale huisbesoeke en selfs wyksbyeenkomste voortgaan.

Ons aksies en verkope en fondsinsamelings het ook ’n knou gekry, maar ook hiervoor is alternatiewe 
planne gemaak. In plek van die normale basaar op Mariental, het ons virtuele veilings met Whatsapp 
gehou waarmee geskenkte items verkoop is. Op die ou einde kon ons ook ’n redelike hoeveelheid 
vleis aan die stedelinge in Windhoek bemark – ons droom nog van die dag wanneer dié twee 
gemeentes saam boere-basaar kan hou!

Ons finalejaarkatkisante se afronding het nie agterweë gebly nie. Hoewel die lesse met Whatsapp 
en Dropbox hanteer is, kon ons ’n fisiese afrondingskamp by Saddle se Gat in die Swartrante by die 
Truters gaan hou (Google gerus: Saddle se Gat Campsite).

Aan die einde van die jaar het al die wyke op hulle eie tydens hulle laaste wyksbiduurgeleenthede 
saam gekuier. Die saamwees het elke keer op ’n heerlike saam-eet uitgeloop. Braaivleis en bykosse 
soos net die Suid-Westers kan voorsit, is in die verskillende wyke opgedis en geniet.

Ons het groot 
behoefte aan 
reën ná jarelange 
droogte in die 
meeste van ons 
bedieningspunte 
se omstreke. Veral 
in die Maltahöhe-
gebied is die nood 
geweldig hoog. 
Mag die Here, die 
Koning van sy kerk, 
wat ook hierdie 
gemeente in stand 
hou, ons in 2021 
genadig wees 
en ryklik seën na 
liggaam en gees!

Ds. Albert Boshoff

Nuwe belydende lidmate (Leonardville), 
Jandre Esterhuyzen en SW Janse van 

Rensburg, saam met ds. Albert Boshoff

Nuwe belydende lidmate (Maltahöhe), 
Marchell Verwey en Hugo Truter,  

saam met ds. Albert Boshoff

Mariental-lidmate tydens hulle saam 
kuier ná die laaste erediens van die jaar

Maltahöhe-lidmate tydens hulle saam 
kuier ná die laaste erediens van die jaar

PLAAS WINDHOEK by BLOEMFONTEIN
Dagbesoek/Groepe, Akkomodasie, Kampeer, Troues/
Funksies. 230 ha vrye natuur: stap in veld, rantjies 
klim, swem in klipdam, windbuks skiet, speelparkie, 

braai- en kombuisgeriewe, MARKIESTENT!

Skakel Gertrud by 083 708 4044  
www.farmwindhoek.co.za

Natal Suidkus – Southport
Lekker, gerieflike selfsorg tuinwoonstelle te huur 

vir vakansie. Ten volle toegerus. Loopafstand  
van die see, braaigeriewe, see uitsig, DSTV ens.  
Kom ontspan in ’n rustige stil omgewing! 

Kontak Hendrie: 072 932 1070

SUIDKUS MARGATE
Loopafstand van hoofstrand.  

2 Slaapkamer – 6 persone. See- en brander-uitsig 
van balkon. 2 x onderdak parkering

Skakel Liezl vir tariewe 082 788 9304 of  
skakel of sms Thys: 082 921 1922

SUIDKUS VAKANSIEVERBLYF TE UVONGO 
(HELE JAAR), ILLOVO (DES) EN UMZUMBE (DES)

*See Uitsig *Naby hoofstrande *Sommige met 
lugreëling & TV *Slaap 3, 6 & 8 *Swembad  

*Buite Braai *Omheinde Parkering  
*Pensionarisse vanaf R350 per nag (min 7 nagte)

Skakel Jopie du Plessis Eiendomme by  
082 858 7047, e-posadres: jopiedupl@gmail.com

Wili-werk-ni
Ten volle toegeruste vakansiewoning op die 

grens van Margate en Uvongo. Loopafstand na 
die strand. Pragtige see-uitsig. Billike tariewe

Skakel Willie of Poppie Brits: Tel. 039 317 2076, Sel: 082 746 4852
Queenstraat 18, Uvongo

Vakansieverblyf: Winklespruit
Ruim 4 slaapkamer eenheid met 2 badkamers en groot 

leefruimte en stoep (slaap 10). DSTV in woonstel. 
Loopafstand van strand. +\- 3km van naaste inkopie 
sentrum. Kompleks het swembad en braaigeriewe. 

Koopkrag. Bring eie bad- en swemhanddoeke.  
R2 000 p/n binne seisoen. R1 800 p/n buite seisoen.  

Geen troeteldiere. Sleutel deposito R500 (terugbetaalbaar).
Kontak ons by 081 038 9857

HUIS TE HUUR IN VILLIERS 
Gerieflike, ruim woonhuis te huur in Villiers, Vrystaat

4 Slaapkamer, sitkamer, sonkamer,  
1 badkamer, 1 aparte toilet, buitegeboue.  

Groot erf met gevestigde koeltebome. 
Koopkrag. Prys per maand: R3 500.

Kontak Elsa Vermaak by 082 454 2290

Voornemende en huidige  
KOVSIES 2021

Vind u geestelike tuiste en  
skakel in by ons bedrywighede.

AP Kerk Bainsvlei –  
Kontak ons by 082 614 5857

Vakansie-geleentheid vir predikante
Die AP Kerk Suidkus bied die volgende:
•	 Gratis verblyf vir 10 dae per gesin (reiskoste heen en weer uitgesluit). 
•	 Skoolvakansie 50% van verblyfkoste.
•	 Pligte: Preke op Sondae en feesdae wat in daardie tyd val.
•	 Indien nodig, hospitaalbesoek of ernstige siekte tuis.  

Begrafnis (addisionele vergoeding). 
•	 Reistoelae: Slegs vir ritte binne die gemeente vir bogenoemde besoeke.
Skriba: Kobie Jacobs 082 896 3236/039 313 5181

Gariepdam
Bekostigbare oornagverblyf, goed geleë in die 

middel van SA, tussen Gauteng, Kaap, Natal, PE 
en OL. Verskeidenheid opsies beskikbaar, vanaf 
enkelpersone tot groot gesinne, asook groepe. 

Veilige parkering in ’n rustige omgewing.

Kontak Debbie: 082 326 5714

NEWCASTLE

Belydenis van geloof
Tiaan van Wyk en Nicolene Nepgen 
het op Sondag 11 Oktober 2020 
belydenis van geloof afgelê. Die 
gemeente neem die twee oulike 
jongmense met blydskap in die 
gemeente op. Ten spyte van die 
COVID-19 pandemie en soms 
moeilike omstandighede, het 
ds. Coen Janse van Rensburg 
met die hulp van ouderling Gert 
Opperman die twee jongmense deur 
die finale jaar katkisasie gelei.

Baie geluk aan die trotse ouers en 
grootouers.

Huldeblyk: Martha Johanna Louisa Strydom
Tannie Martie Strydom is op 11 November 2020 in die ouderdom 
van 95 jaar oorlede. Tannie Martie was die oudste lidmaat van 
die AP Kerk Newcastle. Sy is op 19 Januarie 1925 gebore. Haar 
eggenoot, oom Wessel, is reeds in 2004 oorlede. Hulle het in 1992 
lidmate van die AP Kerk Newcastle geword. 

Tannie Martie het in die aftreeoord gewoon en is die laaste jaar 
na die sorgeenheid oorgeplaas. Sy sal altyd onthou word vir haar 
netjiese voorkoms en stiptelike kerkbywoning. Sy het nog gereeld 
eredienste bygewoon totdat sy te swak begin word het. Tannie 
Martie sterf kinderloos.

Huldeblyk: Louis Groenewald
Oom Louis is onverwags op 5 Desember 2020 oorlede. Oom Louis 
is op 14 Augustus 1937 gebore. Hy en sy egenoot, tannie Edna, 
wat reeds in 2014 oorlede is, was sedert 1988 lidmate van die AP 
Kerk Newcastle. Tannie Edna was die laaste paar jaar van haar 
lewe baie siek en oom Louis het mooi na haar omgesien. 

Oom Louis trou weer drie jaar gelede met tannie Melodie. Sy het 
mooi na hom omgesien en hulle was ‘n pragtige paartjie. Saam 
het hulle gewerk vir die gemeente en was gereeld in die kerk. Hulle 
het lekker saam gebak en oom Louis sal veral onthou word vir die 
lekker konfyte wat hy gemaak het. Oom Louis laat tannie Melodie 
en vyf kinders agter. Die jongste seun, André, en kleinseun André, is 
lidmate van die AP Kerk Newcastle.

Thinus Maré

Nicolene Nepgen, ds. Coen Janse van Rensburg en Tiaan van Wyk

Tannie Martie

Oom Louis

BESOEKERS WELKOM! 

AP KERK WARMBAD: Eredienste 9:00, AP kerkgebou, h.v. Katjiepiering- en Huilboslaan. 
Navrae: Wilma Smith, 014 161 0676 of 079 703 4304; Oudl. Willie Conradie, 082 923 5935

AP KERK KNYSNA: Eredienstye is 10:00 te Cearn Hall, Hallstraat, Leisure eiland, Knysna. 
Navrae: Oudl. Christo Matthee, 083 769 9313 of 044 382 1510 (na-ure)

AP KERK BRAKRIVIER: Besoekers, nuwe intrekkers en vakansiegangers hartlik welkom by ons erediens Sondag
oggend om 09:30 in ons kerkgebou te Seesterlaan 2A, Reebokhoogte. Leraar: Vakant, preekreëling met prof. R Marè. 
Voorsitter van Kerkraad: Oudl. Bernie Niehaus, 073 157 6174; Saakgelastigde: Steve Olivier, 083 564 4709

AP KERK SUIDKUS: Eredienste 09:00. AP kerkgebou, Alexanderweg 58, Gayridge, Margate (padkaart op bl. 30). 
Navrae: Kobie Jacobs, 039 313 5181 of 082 896 3236

AP KERK RIVERSDAL: Alle vakansiegangers en nuwe intrekkers is hartlik welkom by ons eredienste wat elke 
Sondag om 10:00 in ons AP kerkgebou, Heidestraat, Riversdal gehou word. Stilbaai nog geen tye beskikbaar.
Saakgelastigde en Kassier: Annalize Horn, 072 637 0380 of e-pos: apkriversdal@gmail.com

AP KERK GANSBAAI: Die AP Kerk Gansbaai (vroeër Onrusrivier) nooi alle besoekers, vakansiegangers en belang
stellendes om ons dienste die tweede en die vierde Sondag van die maand op Gansbaai by Birkenhead Bootklub, 
Gansbaaihawe om 10:00 by te woon. 
Kontakpersone: Oudl. Brakel Beukes (sr.), 071 060 6093 of Annatjie Otto, 028 381 9940

AP KERK GROTER DURBAN: Alle besoekers, nuwe intrekkers en vakansiegangers (kom gerus in jul vakansieklere) 
van Scottburgh tot Stanger word uitgenooi na ons erediens op Sondae om 09:00. Adres: Titrenweg 240, Seaview, 
Durban. GPS-koördinate: -29,900517, 30,965079. Navrae: Elsabé Roodt, 082 444 0860

AP KERK MOSSELBAAI: Alle vakansiegangers hartlik welkom by ons eredienste Sondagoggend om 09:00 in ons 
kerkgebou te Soetdoringstraat, Heiderand, Mosselbaai. Persone van elders wat in die hospitaal is, kan ons ook 
kontak. Kerkkantoor: Maandag – Vrydag: 09:00 – 13:00. 
Leraar: Ds. Dawie Pretorius, tel.: 082 771 7011 of tel.- en faksnr.: 044 693 4674

AP KERK NAMAKWALAND: Die AP Kerk Namakwaland (Springbok) nooi alle besoekers, nuwe intrekkers, 
vakansiegangers en belangstellendes om Sondagoggende die erediens om 09:00 by te woon. Die straatadres is 
Kowie Cloetestraat, Springbok. Navrae: Anton Keyter, sel: 082 920 9579

AP KERK GEORGE: Besoekers en nuwe intrekkers hartlik welkom by die gemeente se eredienste elke Sondag
oggend in die kerkgebou op die hoek van St. Pauls- en Johnstraat, Denneoord, George. Eredienste: Die eredienstye 
verander vanaf 7 April 2019 van 10:30 na 09:30. Saakgelastigde: Dawie Claassen, tel.: 044 805 7186

VOLKSHULP 2000
Volkshulp 2000 is ’n geregistreerde, 
nie-winsgewende welsynorganisasie 
wat na hulpbehoewende volksgenote 
omsien. Volkshulp 2000 ontvang geen 
hulp van die Staat of buitengewoon 
groot ondernemings nie. Ons is ten 

volle afhanklik van donasies en ander 
skenkings deur volksgenote.  

Hulpbehoewende volksgenote se 
getalle neem toe. Gesinne, kinders 
en bejaardes is die slagoffers van 

omstandighede buite hulle beheer. Ons 
doen ’n beroep op volksgenote om 

ons te help om die toenemende nood 
te bestry. Belastingkortingsertifikate is 

op aanvraag beskikbaar.

Straatadres:  
Steadlaan 246, Queenswood, Pretoria

Tel. nr.: 012 755 8201/2,
Posadres:  

Posbus 11824, Queenswood 0121
Bankbesonderhede: 

Tjekrekeningnommer: Absa 10176514,  
takkode: 632 005

By voorbaat baie dankie vir u bystand

OLIFANTSHOEK

Kerssangdiens 2020
Op Sondagaand, 29 November, het 
gemeentelede bymekaargekom vir 
’n Kerssangdiens buite in die natuur. 
Hulle het op die plaas Mooipan, 
onder die sterrehemel, Kersliedere 
gesing en die Here geloof en geprys. 

Almal wat daar was, sê dit was ’n 
onvergeetlike gebeurtenis. Geseënde 
Kersfees vir al ons gemeentelede en 
vrede vir 2021.

Doopgeleentheid
Namens die gemeente wil ons baie 
geluk sê aan Bernie en Roxanne 
Fouché met die doop van klein Lika 
op 13 Desember 2020. Ds. Verdoes 
het die plegtigheid waargeneem. Baie 
geluk ook aan die oupas en oupas, 
ouboet Janu en ousus Melé. Mag 
klein Lika net vir julle vreugde bring in 
hierdie lewe. Ons wens haar die Here 
se seën toe.

Stephnie Lamprecht Die Fouché-gesin saam met ds. Verdoes

Kerssangdiens Kerssangdiens

Hartenbos  
vakansie-akkomodasie

Marjohandie Woonstel: 3 slaapkamer, 2 badkamer, 
oopplan kombuis en leefarea. Slaap 6 persone. DSTV, 

wasmasjien, skottelgoedwasser, tuimeldroeër, onderdak 
ingeboude braai. Loopafstand van die see.

Die Huisie: 3 slaapkamer, 2 badkamers, oopplan 
kombuis en leefarea. Slaap 6 persone. DSTV, wasmasjien, 

verskuifbare braaier. Loopafstand van die see. 

Bring eie bad- en swemhanddoeke.  
Geen troeteldiere of bediendes nie. 

Kontak Cornelle 082 377 4896

2023  
DV – VOLGENDE 
STUDIETOER NA 
EGIPTE/ISRAEL

Hou 2023 in gedagte. By die AP Akademie 
word alreeds beplan vir die volgende 

studietoer. Studente, predikante, lidmate, 
vriende en familie is almal welkom.

Toerleier: Prof. Gerrit Smit  
(gerrit.smit@apa.ac.za)

Abraham Lincoln (1809-1865): 
“Daar is net een manier om jou kinders te leer om in Christus se voetspore te loop en dit is om dit self te doen.” 

VERRUIM JOU BREIN 

Die vredeskonferensie gaan oor die herstel van die 
vryheid en selfbeskikking van volke wat deur groot 

moondhede geboelie is, asook oor hoe die wêreld ná die 
Eerste Wêreldoorlog moes lyk. Generaals JBM Hertzog 
en Christiaan de Wet is as lede van die deputasie gekies. 
Generaals Louis Botha en Jan Smuts weier egter De Wet 
se paspoort. Hulle kies iemand anders in sy plek.

Om betyds vir die konferensie te wees, het die deputasie 
in Maart 1919 plekke op ’n Britse skip bespreek. Toe hulle 
in Kaapstad kom, is daar skielik ook geweier dat hulle 
aan boord gaan. Die rede? Hulle word as “verraaiers van 
die Britse Ryk” beskou.

Tydens die Anglo-Boereoorlog het die Boeregeneraals 
Hertzog, De Wet, Botha en Smuts saam teen die Britte 
geveg. Hoekom bots die Boeregeneraals nou so? Die bot
sings het gekom omdat die Boeregeneraals verskillend op 
die nuwe situasie gereageer het. Hulle was nou deel van 
die Britse ryk en onderdane van die Britse koning. Die 
“verbintenis met die Kroon”, soos dit daardie tyd genoem 
is, sou die grootste verdelende faktor tussen Afrikaners 
in die eerste helfte van die vorige eeu wees. Daar was ook 
groot bitterheid en verskille tussen Afrikaners en Engelse. 

Hertzog het ’n tweestroombeleid voorgestel. Daarvol
gens ontwikkel Afrikaners en Engelse naas mekaar, 
met respek vir mekaar se taal en kultuur, maar met een 
vaderlandsliefde vir Suid-Afrika. 

Daarteenoor was Botha en Smuts se konsiliasie- of versoe
ningsbeleid ’n eenstroombeleid. Die twee taalgroepe moet 
in een stroom, in een nasie opgaan. Anders as Hertzog, 
het Smuts gemeen dat Suid-Afrika binne die Britse Ryk 
tot volwaardige onafhanklike status moet ontwikkel. Hy 
het daarom entoesiasties van die “British Commonwealth 
of Nations” gepraat, waarvan Suid-Afrika deel is.

Die verskillende benaderings was reeds in 1907 sigbaar. 
Hertzog was ongelukkig met Smuts se Transvaalse on
derwyswet wat moedertaalonderrig ná standerd 3 ten 
gunste van Engels afgeskaf het. Hertzog het ’n Vrystaatse 

wet gemaak wat moedertaalonderrig deurlopend behou 
het met Engels net as ’n vak. In dieselfde jaar het Smuts 
die Cullinan-diamant aan die Britse vorstehuis geskenk.  

Nog voorbeelde: 
•	 Ná Uniewording het die Botha-Smuts regering ’n 

voorstel deur die Suid-Afrikaanse parlement geloods 
dat 85 000 pond jaarliks van Suid-Afrikaanse belas
tinggeld aan Brittanje oorgedra word vir die Britse 
Vloot se instandhouding.

•	 Nadat Hertzog daarin geslaag het dat die twee tale 
gelyke status in die nuwe Uniewet kry, het studente 
’n taalfees in Kaapstad gereël om hom te bedank. Die 
treine waarmee die studente daarheen sou ry, is skielik 
gekanselleer. Die Botha en Smuts-regering se rede: So 
’n fees dra nie by tot versoening nie. Dit sal aanstoot 
gee aan die Engelse deel van Suid-Afrika se bevolking. 

Hierdie voorbeelde wys hoe Suid-Afrika steeds nader aan 
die Britse ryk beweeg het. Volgens dr. DF Malan het dit 
beweeg na “’n staatkundige, militêre en ekonomiese een
heidstaat waarin daar van eie nasieskap en vryheid van 
die afsonderlike eenhede so goed as niks sou oorbly nie”.

Die grootste botsing tussen hierdie twee denkrigtings 
het met die uitbreek van die Eerste wêreldoorlog plaas
gevind. Brittanje het Suid-Afrika versoek om Duits-
Suidwes, vandag Namibië, in te val. In die parlement (9 
Sept. 1914) verklaar Botha: “Ons is ’n bondgenoot van 
die Ryk. Die Ryk is in oorlog gewikkel. Omdat dit so is, 
is Suid-Afrika ipso facto ook in die oorlog ...” 

Hertzog se reaksie was dat Suid-Afrika gereed moet 
wees as die land aangeval word, maar dat dit nie in Suid-
Afrika se belang is om Duitse gebiede in Suidelike Afrika 

met Pieter & Pieter met Pieter & Pieter 

Onreg, selfbeskikking en ’n republiek:  
Die vryheidsdeputasie 1919
Dr. Pieter Mulder

Die Nasionale Party besluit in 1919 dat ’n vryheidsdeputasie van nege lede die vre
deskonferensie in Versailles, Frankryk, moet bywoon. Dít nadat Brittanje die twee 
Boererepublieke in 1902 met oorlogsgeweld in die Britse Ryk ingeboelie het.

IN DIE SPORE VAN GISTER

Vervolg op bl. 36

Malan en Hertzog as deel 
van 1919 Vryheidsdeputasie Republiekeinse danksertifikaat

Die Bybelse kultuur
Die Bybel bied vir ons ’n kultuur waarin die volk Israel 
die Here as sy gesalfdes aangeroep het. Die Levitiese 
priestersamp beeld vir ons die erns van musiek in aan­
bidding uit. Hierdie kultuur word voortgesit in drie 
dele deur die Nuwe Testament, naamlik: die Lukaanse 
himnes, die oproep van Paulus om onder mekaar te sing 
en die hemelse gesange van Openbaring. 

Musiek in die tempel van die Ou Testament
1 en 2 Kronieke is vol van die musikale feeste en beskry­
wings daarvan. Dawid en Salomo het self die lofprysing of 
aanbiddingspan aangewys. Na raming was daar ongeveer 
4 000 Levitiese musikante. Hulle het onder leiding van 
die 288 leiers uit Asaf, Jedútun en Heman gestaan. 

Asaf, seun van Berègja, het ’n hele paar van die Psalms 
gedig (50, 70-83) en was die hoofmusikant wat deur 
Dawid aangestel is. Hy was ’n perkussiespeler wat hom 
dus digter, musikant en moontlik ook komponis kon 
gemaak het. Sy liedere sluit gebede en dankliedere in. 
In 1 Kronieke 16:8-36 versoek Dawid vir Asaf en sy 
musikante om een van sy eerste dankliedere tot die 
Here uit te voer. Dus het Dawid Asaf vertrou met die 
uitvoering en volhoubaarheid daarvan soos uit vers 37 
blyk. Dat Asaf en sy musikante verantwoordelik was 
om “gedurig te dien voor die ark”, impliseer dat die 
musikale liturgie vasgestel was. Hy was dus ’n profeet 
en onderwyser onder die bevel van Dawid. 

Jedútun en Heman is saam met ander uitgesoektes ge­
kies om die Here te loof vir sy goedertierenheid (1 Kron. 
16:41). Hierdie teksvers is ’n moontlike verwysing na 
Psalm 136. Psalms 39, 62 en 77 is deur Dawid aan die 
koorleiers, Jedútun (39 en 62) en Asaf (77) opgedra.

Heman, die seun van Joël, was een van koning Dawid 
se profete en adviseurs (as ’n soort van musikale wyse 

man) en het veertien seuns en drie dogters gehad. 
Hierdie kinders het onder sy leiding in die huis van 
die Here (1 Kron. 25:5-6), volgens die belofte van God, 
gewerk. Hier is ’n baie duidelike verwysing na manlike 
en vroulike musikante. Nog ’n bewys hiervan word in 
Esra 2:65 gevind. 

Heman, die seun van Joël, kon moontlik die outeur van 
Psalm 88 gewees het. ’n Ander argument is dat hierdie 
Heman (die Esrahiet) moontlik verbind kan word met 
Etan in 1 Kronieke 2:6 en dus ’n ander Heman sou wees. 
Tog stel Psalm 88 dat dit “’n Psalm van die kinders van 
Korag” is. Heman, die seun van Joël was ’n Koragiet 
en kon dus vir die Psalm verantwoordelik gewees het. 

Nog een van die direkteure van musiek was Kananja, 
die hoof van die Leviete (1 Kron. 15). Hy was ook ’n 
wonderlike sanger gewees. Hier is ’n verwarrende ver­
wysing in die Bybelse teks. Die Afrikaanse vertalings 
beskryf Kananja in vers 22 as in beheer van vervoer, 
terwyl die Engelse vertalings hom beskryf as koorleier 
“want hy het dit verstaan”. Vers 27 bevestig egter dat 
hy die owerste oor die sangers was. Vers 22 in die He­
breeus verwys na die masha wat met die vervoer van 
die ark te doen gehad het. Kananja het dus moontlik 
verstaan hoe die sangrituele tydens die vervoer van die 
ark gewerk het. 

Etan, die Esrahiet, is die skrywer van Psalm 89 (ook 
moontlik ’n maskil soos Psalm 88), en word ook met 
Dawid in 1 Kronieke 16 verbind. Alhoewel daar ’n paar 
manne met die naam Etan aan Dawid verbind was, glo 
Frederick Putnam dat hierdie dieselfde Etan was as die 
een waarna 1 Konieke 4:31 as die Esrahiet verwys. Baie 
interessant is die verwysing na sy wysheid. Om met 
Salomo se wysheid vergelyk te word, moes besonders 
gewees het. Salomo se wysheid word beskryf as “wyser 
as al die mense, as Etan, die Esrahiet, en Heman en 

LOOF DIE HERE

Die boustene vir ’n  
Bybelse musiekkultuur
Braam van Tonder

Vervolg vanaf bl. 34

Onreg, selfbeskikking en ’n republiek: Die vryheidsdeputasie 1919

Kalkol ...” (v. 31). Die eerste twee verwysings na wyse 
persone met wie Salomo se wysheid vergelyk word, was 
albei Levitiese musikante. 

Die massiewe organisasie van die aanbidding wat tot 
met die einde van die tweede tempel voortgeduur het, 
word aan Dawid toegedig. Onder sy leiding is die 4 000 
Leviete en 288 geleerde leiers aangestel (1 Kron. 15:16). 
Dit is moontlik dat hierdie Leviete ’n kode ontwikkel 
het met diakritiese besyfering1 (te’amim) vir kantillasie 
(die interpretasie van die diakritiese besyfering met 
die oog op uitvoering d.m.v. dreunsang). Liedere is 
verder mondelings oorgedra, veral vanaf die leiers na 
die res van die Leviete. Hierdie gebruik van dreunsang 
is deur die Hebreërs in Babilonië, Palestina en Tiberië 
gebruik. Dieselfde dreunsang en kantillasie (gewysig 
vir tradisie) kom ook in die apokriewe boeke en later 
in die Koran voor. 

Die verwysing na apokrief en die Koran is baie belangrik 
ter wille van kultuur-historiese kontinuïteit. Dit dui 
die kultuur van musiek aan wat die Hebreërs ook sou 
volg, sowel as oorblyfsels van notasie-sisteme. Suzanne 
Haïk-Vantoura het in 1970-1990 navorsing gedoen 

rakende die metode wat die Hebreërs moontlik gebruik 
het om te verduidelik wat Al yede David (onder die hand 
van Dawid) kon beteken. Sy het in haar navorsing die 
Hebreeuse teks geneem en ’n chironomiese sisteem2 
ontsyfer waardeur sy die psalms kon toonset soos dit 
gebruik is. Van die opnames is op YouTube beskikbaar. 

Gevolgtrekking
Vir die Nuwe Testamentiese en moderne voortsetting 
van die tempeldiens is dit meer belangrik om op die 
aanbiddingsmetodes as die hoeveelheid musikante van 
die Ou Testament te let. Uit ’n kultuur-historiese per­
spektief sou dit musikologies dalk alleen sin gemaak 
het om soveel musikante in diens te neem om die klank 
te versterk. Die Israelitiese bevolking kon op daardie 
stadium ongeveer 1,5 miljoen mense gewees het. Om 
persentasie-gewys die getal te gaan bereken, sou ook 
foutief wees, aangesien dit nie die musikale produksie 
regverdig nie. Die inligting rondom die aanstellings, 
uitvoerings en kultuur is egter van groot waarde.
________________________________________________________________

1	 Dit is besyfering op die bestaande teks – amper soos leestekens – wat help 
om dit makliker te lees. In die geval van die diakritiese besyfering, is dit 
soos aksenttekens wat sekere dinge wil beklemtoon.

2	 Chironomie is soos die hiërogliewe van musiek. Dus ’n aantieke musiektaal.

LIG IN DUISTERNIS

of Duitsland aan te val nie. Generaal Koos De la Rey het 
nie vir die oorlogsverklaring gestem nie en verduidelik: 
“Toe ek die verdrag van Vereniging in 1902 geteken het, 
het ek nie vir ’n oomblik gedink dat dit ons verplig tot 
oorlog as Brittanje in ’n oorlog gewikkel word nie.”

Ná die oorlog het die Amerikaanse president, Woodrow 
Wilson, ’n veertienpuntplan as riglyn vir die vredeskon
ferensie in Frankryk aangekondig. Hiervolgens moes die 
konferensie die selfbeskikkingsreg van volke herstel. 
Volgens Wilson moes alle volke die reg hê om oor hulle 
eie lot te beslis. Geen volk moet ooit gedwing word om 
teen sy sin onder vreemde heerskappy te staan nie.

Hierdie uitlatings van Wilson het gemaak dat die NP-
kongres besluit het om ’n deputasie na Frankryk te stuur. 
Uiteindelik vertrek die deputasie op 4 Maart 1919 – nou 
met ’n Nederlandse vragskip na New York. Ná agt dae 
in New York, kry hulle ’n ander Nederlandse skip wat 
hulle na Europa neem. 

In Frankryk kry hulle nie geleentheid om die vredes
konferensie toe te spreek nie. Hulle slaag ook nie om 

met Woodrow Wilson te vergader nie. Die Britse Eerste 
Minister, Lloyd George, willig in om hulle te sien. Jan 
Smuts is intussen in die Britse oorlogskabinet opgeneem. 
Lloyd George het Smuts hoog aangeslaan en hy is as die 
Britse Eerste minister se regterhand beskryf. Smuts 
sou Lloyd George ingelig het wat om van die deputasie 
te verwag. Daarop was Lloyd George se standpunt dat 
Suid-Afrika slegs deur Smuts en Botha, wat namens 
die volk van Suid-Afrika kan praat, by die konferensie 
verteenwoordig word.

Wat hom betref het Suid-Afrika reeds genoeg selfbe
skikking omdat hulle oor hulle eie sake besluite kon 
neem. Die deputasie se reaksie was dat besluite oor eie 
sake nog nie onafhanklikheid was nie. Ná alles is hulle 
teen hulle sin in die Eerste Wêreldoorlog ingeforseer. 

Op dieselfde moeisame manier het die deputasie na 
Durban teruggekeer. Die gebeure het hulle meer as ooit 
gemotiveer om die stryd om selfbeskikking voort te sit. 
Hertzog, Malan, Strijdom en Verwoerd sou hierdie stryd 
voortsit en slaag toe Suid-Afrika in 1961 ’n republiek, 
los van die Britse ryk, geword het. LIG IN DUISTERNIS

Bevolkingsaanwas: 
Interessante statistiek, tendense en projeksies

------------------------------------------------------------------------------------------------------------------------------------------------------------------------------
1.	 Om te sien hoe die groeikoers oor die jare verander het, volg gerus die skakel: https://knoema.com/atlas/maps/Population-growth-rate

Wêreldwye bevolkingsgroeikoers (2019)1

Bevolkingsaanwas per kontinent, 2020-2100 Verenigde Nasies bevolkingsprojeksie teen 2100

2020 2050 2100 Bron: Verenigde Nasies
populationmatters.org

Bron: Verenigde Nasies
populationmatters.org+ ’n halwe kind mediaan - ’n halwe kind

EERSDAAGS OP ONS RAKKE BESKIKBAAR TEEN SLEGS R150*!
Hou ons Facebookblad (@apkerk) dop vir die verskyningsdatum

“As jou siel droog en jou gebede dood is, is hier 
lewende water om jou opnuut te laat herleef en 
te verfris.”

– David Murray, Professor in Ou Testament 
en Praktiese Teologie, Puritan Reformed 
Theological Seminary.

Jesus se aardse bediening as mens was deur 
’n toegewyde gebedslewe gekenmerk. Deur 
sy gebedslewe kry ons ’n kykie in wat dit 
beteken om waarlik van God afhanklik te wees. 
Deur die bestudering van Jesus se gebede in 
die Nuwe Testament, ontbloot hierdie boek 
die inhoud en struktuur van die Seun van 
God se woorde aan sy Vader. Dit help ons 
om sy voorbeeld na te volg wanneer ons, as 
aangenome seuns en dogters, gemeenskap 
met ons hemelse Vader beoefen.

“Ek is nie bewus van nog ’n boek wat by hierdie 
merkwaardige studiestuk kan kers vashou nie.”

David Mathis, Uitvoerende Redakteur, 
desiringGod-org.; leraar, Cities Church, 
Minneapolis/St. Paul; skrywer: Habits of Grace.

Die Suid-Afrikaans gebore, dr. Mark Jones, is predikant by Faith Vancouver Presbyterian Church (PCA) 
in Brits-Columbië, Kanada. Hy is ’n navorsingsgenoot by die Universiteit van die Vrystaat in Suid-Afrika. 
Hy is die skrywer van verskeie boeke, insluitend Faith. Hope. Love. en God Is en tree gereeld regoor die 
wêreld as spreker oor Christologie en die Christelike lewe op.

Lig in Duisternis Uitgewers is baie trots om ’n publikasie van hierdie hoogstaande gehalte, onder sy 
vaandel vry te stel. Ds. Schalk Strauss het die vertaling behartig. Hy het die volgende oor die boek te 
sê: “Dit is ’n boek wat jou eerstens op jou knieë voor die Vader dwing en as jy opstaan, dring die ryke 
teologie daarin jou na die kansel. Vir die ywerige Bybelstudent sal hierdie boek van onskatbare waarde 
wees. Jones slaag daarin om die gereformeerde Christologie verteerbaar en smaakvol aan te bied, sodat 
dit meer as net teoretiese kennis is. Elke gelowige se gebedslewe sal deur hierdie boek verryk word.”

*Beoogde prys.

Jy het seker al gehoor dat iemand sê: “Die Here seën jou,” of miskien: 
“Ek is baie geseënd.” Die woord “seën” is ’n klein woordjie met ’n baie 

groot betekenis wat baie keer verkeerd verstaan word.

Kom ons verduidelik eers wat “geseënd” nie beteken nie. Om geseënd 
te wees, beteken nié dat jy alles kry wat jy wil hê nie en ook nie dat jy 
alles wat jy doen, maklik regkry nie. Baie keer, wanneer mense sê dat 
hulle geseënd is, bedoel hulle dat dinge in hulle lewe so is soos wat hulle 
daarvan hou, maar dit is nie wat “geseënd” beteken nie.

Daarmee sê ek ook nie dat wanneer dit goed gaan, dit nie die Here is 
wat vir ’n mens goed is nie. Ek probeer verduidelik dat die seën van 
die Here oor baie meer as net voorspoed of teenspoed gaan. Daar is ’n 
groter prentjie!

Iemand het eenkeer verduidelik dat wanneer ons geseën 
word, ons moet verstaan dat ons God se skatte ontvang 
terwyl Jesus Christus daarvoor betaal. Lees dit weer ...

Seën is nie verniet nie, daar is Iemand wat dit gee en daar is Iemand wat 
daarvoor betaal. God gee dit, maar die Here Jesus het daarvoor betaal. 
Hy het met sy lewe en sy kruisdood vir ons die seën van die Here kom 
koop. Ons moet mooi verstaan dat die Vader baie geduldig met al ons 
foute en sonde is en dat Hy selfs goed vir ons sorg, omdat Jesus Christus 
dit vir ons met sy bloed gekoop het. As jy lekker diep kan asemhaal, of ’n 
lekker bord kos geniet, is dit omdat Hy vir jou die Vader se seën gekoop 
het.1 Ongelowiges kry ook hierdie dinge, maar hulle gaan eendag aan 
God moet verduidelik hoekom hulle die geskenk waarvoor Jesus so duur 
betaal het, gemors het.

die Heredie Here

______________________________
1	 H.K. Sondag 9 V&A 26

Die seën vanDie seën van

Ons moet ook mooi gaan kyk wat presies die Vader se skatte is wat Hy 
so genadiglik aan ons gee. As God oor sy skatte praat, praat Hy nooit 
van geld en sukses nie. Trouens, God maak dit duidelik dat ons nie op 
hierdie dinge moet fokus nie. As die Vader oor sy rykdom praat, praat Hy 
van Jesus.

... aan wie God wou bekend maak wat die rykdom van die heer-
likheid van hierdie verborgenheid ... is, dit is Christus onder julle, 
die hoop van die heerlikheid (Kol. 1:27).

Die grootste seëning wat God aan ons gee, is sy Seun. Nou praat ek nie 
net van alles wat die Here Jesus klaar vir ons gedoen het nie, maar ook 
van dit wat Hy nog steeds vir ons doen. 

Jesus antwoord hom: Ek is die weg en die waarheid en die lewe; 
niemand kom na die Vader behalwe deur My nie (Joh. 14:6).

Om vir ewig ’n verhouding met Hom te hê, is die grootste seëning wat 
God vir ons gee. Al die ander dinge wat aan ons gegee word, is minder 
belangrik. Dit is mos wat Christus eintlik kom doen het – Hy het gemaak 
dat ons weer naby aan die Here kan lewe. Ons dink partykeer dat daar 
belangriker goed (groter seëninge) as dit is, maar ons maak ’n groot fout! 

Om regtig geseënd te wees, is om te kan sê (bely) dat jy weet dat die 
Vader alles so laat gebeur, dat jy vir ewig ’n verhouding met Hom kan hê. 
Daarom kan iemand wat regtig baie seer het en baie probleme het, ook 
sê: “Ek is geseënd.” Veral wanneer sy probleme en sy seer maak dat hy ’n 
gesonde, sterk verhouding met God het.

Ek weet nie hoekom God alles doen wat Hy doen nie, maar ek bid dat 
God jou in hierdie deurmekaar tyd ook sal seën – dat jy ook ’n dieper 
verhouding met Hom sal hê; selfs al val jou wêreld uitmekaar uit.

Groete, 
ds. Henning

Die Tien Gebooie (Exodus 20)

GOD VERGEWE EN VERGEET God wil Hom laat ken as die Vader wat barmhartig, 
genadig, lankmoedig en vol liefde vir sy kinders is. 
Hy vergewe ons sondes sodanig dat dit nooit weer 
teen ons kan tel nie. God is anders as mense en 
bly nie vir altyd kwaad nie. ’n Gedagte wat ons ter 
harte kan neem is: God se liefde is so groot soos die 
afstand tussen hemel en aarde, met ander woorde, dit 
is oneindig groot. Ons kan dit nie met ons menslike 
verstand meet nie.

Opgestel deur Daleen Pienaar

Software © 2021 crossword-compiler.com

DWARSDWARS
3. In gedagte hou 

(Ps. 103:14)
6. Eerbiedig  

(Ps. 103:11)
8. Jonkheid  

(Ps. 103:5)
10. Siekte (Ps. 103:3)
13. Geen enkele ding 

nie (Ps. 103:2)
16. Openbaar gemaak  

(Ps. 103:7)
17. God se wil  

(Ps. 103:7)
18. Ongeregtighede 

(Ps. 103:10)
21. Gramskap  

(Ps. 103:9)
22. Handelinge  

(Ps. 103:7)
23. Veldblom  

(Ps. 103:15)
24. Omhoog  

(Ps. 103:11)

AFAF
1. God se profeet  

(Ps. 103:7)
2. Volhou (Ps. 103:9)
4. Gesond maak  

(Ps. 103:3)
5. Bondvolk van God  

(Ps. 103:7)
7. Afgesonderd  

(Ps. 103:12)
9. Deugsame (Ps. 103:5)
10. Volk van Israel  

(Ps. 103:7)
11. Adelaar (Ps. 103:5)
12. Handewerk (Ps. 103:14)
14. Teken van waardigheid 

(Ps. 103:4)
15. Goedgunstig  

(Ps. 103:8)
17. Natuurkrag (Ps. 103:16)
19. Douvars (Ps. 103:5)
20. Sonder ophou  

(Ps. 103:9)
21. Tweedrag (Ps. 103:9)

ANTWOORDE

GÉNESIS 25:21-34
Ná Isak en Rebekka se troue het die jare verbygegaan. Die Here was vir 
hulle baie goed. Hulle wou graag ook hulle eie kinders hê, maar hulle het 
gesukkel om ’n babatjie te kry. Terwyl Isak gebid het, het hy baie keer vir 
die Here gevra om vir hulle ook kinders te gee.

Eers ná 20 jaar het die Here hulle gebed beantwoord. Op ’n dag het 
Rebekka swanger geword. Hulle was baie bly!

Maar Rebekka was bekommerd. Iets vreemd was aan die gang. Dit het 
amper gevoel asof daar ’n stoeigeveg binne-in haar aan die gang was en 
dit het gemaak dat sy baie seer gehad het.

5



Rebekka het met haar bangheid na die Here toe gegaan en Hom gevra 
hoekom dit so voel? Hy het aan haar verduidelik dat sy nie een nie, 
maar twee seuntjies gaan kry – ’n tweeling! Hierdie twee seuntjies gaan 
elkeen ’n groot nasie word, maar een gaan sterker wees as die ander een. 
Die jongste sal die meeste seën van die Here kry.

’n Paar maande later is Esau en Jakob gebore. Esau was die 
oudste. Al was hulle ’n tweeling, het hulle baie verskillend 
gelyk. Esau het baie rooi hare gehad en Jakob se vel was glad. 

Hoe ouer die seuns geword het, hoe meer het hulle verskil. Esau het 
baie lief geword vir die veld en hy het graag gejag. Isak, hulle pa, het dit 
gesien en hy het baie daarvan gehou as Esau vir hom lekker wildsvleis 
bring om te eet. In die geheim was Isak liewer vir Esau as vir Jakob. 
Jakob was ’n bietjie rustiger en het graag met die goed rondom die 
tent gewerk. Hy het na hulle bokke en skape gekyk. Dit was vir Rebekka 
lekker om haar jongste seun naby die huis te hê. In haar hart was sy 
liewer vir Jakob as vir Esau.

Op ’n dag het Esau van die veld af teruggekom. Hy was baie honger, 
maar hy het niks gekry om te eet nie. Sy boetie het by die deur van die 
tent gestaan en lensies kook. “Laat my van daardie rooi goed eet voordat 
ek doodgaan!” het hy geroep. Toe Jakob sien hoe honger sy boetie was, 
het daar ’n skelm plan by hom opgekom!

Hy het onthou dat God gesê dat hy meer geseënd as sy boetie gaan 
wees, maar omdat Esau die oudste was, moes daardie seën eintlik na 
Esau toe gaan. Wat Jakob vergeet het, is dat God self hierdie dinge sal 
laat uitwerk en dat hy nie nodig het om daaroor te bekommer nie. 

Jakob het na sy broer gekyk en met hom ’n ooreenkoms aangegaan. 
“Goed,” het hy gesê, "jy kan van my lensies kry, maar dan moet jy jou 
seën vir my gee."

“Vat dit!” het Esau gebrom, “Wie bekommer hom nou oor die grootste 
seën – ek wil eerder iets hê om te eet!” Esau het ’n groot fout gemaak. Hy 
het gemaak asof God minder belangrik as ’n bord kos was, omdat hy God 
se seën vir ’n kooksel lensies verruil het. 

Kom ons verduidelik eers wat aborsie is: Dit is wanneer ’n vrou wat 
swanger is, besluit om die babatjie dood te maak voordat die babatjie 
gebore word, omdat sy nie die babatjie wil hê nie. 

Dit is ook nodig om te verstaan wat ’n aborsie nié is nie. Enige iemand 
kan doodgaan – dit gebeur soms dat babatjies, voordat hulle gebore 
word, ook om een of ander rede doodgaan. ’n Mens noem dit ’n 
“miskraam” en dit is iets anders. 

As ons oor aborsie praat, is daar ’n paar belangrike dinge wat God wil hê 
ons moet weet:

Alle mense se lewens is vir God belangrik:  
Word vyf mossies nie vir twee stuiwers verkoop nie? En nie een 
van hulle is voor God vergeet nie. Maar selfs die hare van julle 
hoof is almal getel. Wees dan nie bevrees nie: julle is meer werd 
as baie mossies (Lk. 12:6-7).

ABORSIE ABORSIE 
Wat jy nou nodig Wat jy nou nodig 
het om te weethet om te weet

Ds. Henning Dafel

’n Woord wat ’n mens deesdae op baie plekke hoor, is “aborsie”. 
Weet sommer dadelik dat dit ’n moeilike onderwerp is waaroor 
’n mens nie ligtelik kan praat nie, maar dat daar ’n paar goed is 
wat Christenkinders sommer vroeg-vroeg moet verstaan. 

1

7



’n Ongebore babatjie is vir God ook spesiaal, selfs al is die 
babatjie nog net so groot soos ’n ertjie.  
My gebeente was vir U nie verborge toe ek in die geheim gemaak 
is nie, kunstig geweef in die dieptes van die aarde. U oë het my 
ongevormde klomp gesien ... (Ps. 139:15-16).

Wanneer ek iemand se lewe van hom of haar wegvat, of selfs 
net wens dat hulle dood was, noem God dit moord.1  
Jy mag nie doodslaan nie (Ex. 20:13).

Reg oor die wêreld probeer mense vandag maak asof dit reg is om 
babatjies deur aborsie dood te maak. Daar is selfs baie lande met wette 
wat sê dat dit reg is – Suid-Afrika is een so ’n land. Hulle maak asof dit 
reg is, omdat hulle nie wil glo dat ongebore babatjies regtig mense is nie. 
Hulle dink dat ’n ongebore babatjie maar net ’n ding is en dat God nie 
omgee wat met hulle gebeur nie. Hulle maak ’n groot fout. 

Ek skryf hierdie vir jou, omdat ek nie wil hê dat jy die leuens moet glo 
wat so baie mense vertel nie. Onthou: As dit wat hulle sê, nie inpas by dit 
wat die Bybel sê nie, dan lieg hulle. Ek wil ook hê dat jy saam moet bid 
en dat ons die Here moet vra dat Hy hierdie regerings, die dokters en die 
ouers wat dink dat aborsies reg is, tot bekering moet bring. Bid dat Hy 
hulle sal wys dat hulle besig is om ernstige sonde te doen en dat hulle 
hul sonde moet bely en laat staan voordat dit te laat is. 

Gaan sê ook vir die Here dankie dat 
Hy vir jou ouers geleer het om 
te verstaan dat jou lewe vir 
Hom spesiaal is. Laastens 
wil ek hê dat jy jou ma 
en pa ’n stywe druk 
moet gee en dankie sê: 
Godvresende ouers is  
’n groot geskenk van 
die Here af.

2

3

________________________
1	 Mt. 5:21-22

